
Bangii Maanpii Zhibiigaadeg Mziniganing Ntam Piidash Mzoowe 
Dash Wiigo Debaataming Kina 

Degwaagig Niizhtana shi Mndaaswaag shi Niizhtana biboongag, Kitchi Gimaa odi Njida Go Kina Yaawang 

(Natural Resources) gii naawkinaaan niiwe Biiwgizige Waasmowin Wenjishzinok Minzhaandmowin 

Ezhgaabwidjik (Nuclear Waste Management Organization- NWMO) wii niigaanwidoowaat maanda wii 

naan gi doon waat kina gda kiimnaa eyaadjig miinwaa Anishinaabeg wii naabiignigeyaat waazhi 

maajiishkaamgag waazhi zhaabwidoowaat wii mnab dem gag kitchi gbeying maanda wenjishzinook wii 

dibishkoobideg gaye maaba Kitchi Gimaanaang enaawkinigeyaat. Maaba (NWMO) gii kwejmigaazwag 

wii niigaanwidoowaat nzaam daa’aa’naa’aa niizhtana nsa biboon minig nokiitamoowaat maanda nike’ya 

dgobwaat Kina Endaa’jig miinwaa Anishinaabeg weweni wii naabiisjigeyaat miikma’waat maanda 

wenjishzinook. Manda Wiikbidoong Da Zhichgewin nji Enwe’eg Biwg zige Wenjishzinok (Integrated 

Strategy For Radioactive Waste – ISRW) go gaye bkaan ziwok pii dash gaye’nwaa gonda NWMO eniigaan 

bide toowaad owe getchi ginoowaag akiing bgonegewaat ji chigaadegbaa maanda Biwgzige Waasmowin 

mide. Da miik gaade wiigo maanda gayaabi.  

2021 NWMO wgii maajtaawag wiidoo kowaad Kina Gda Kiimna Eyaadjig miinwaa Anishnaaben, gii nda 

kendaanaawaa manjiidig kina wiya enendang, miinwaa gii kitchi tkweshk’daad wag kina gonaa wiya wii 

noondwaa’ad. Wgii bizin doo waa’an niibna bemaad zinjin oodi oodenwinhsing enji sanjgong maanda 

wenjishzinog. Wgii giitaadbiwag miinwaa wiinjzhindming zhiwe mijimenjigan biiyaabkoonhsing 

Kina maanda enwe’eg biiwgzige wenjishzinook maanpii kina endaaying weweni sanjgom wii 

dibishkooseg naa kina goji enaabiiseg ezhi miziniganike aad maaba Canadian Nuclear Safety 

Commission. Gaa dash wiigo kina maanda enwe’eg biiwgzige wenjishzinook tesnoo gbeying wii 

ginoowenjgaadeg. Gonda ISRW wii getnaam ziwag wii mkamwaad zhiwe genji zhiibaab degban maage 

jiw ni’se’aapaa maanda ji enwe’eg biiwgzige wenjishzinook, mem’dige go dba shish maage naw’wiying 

enwe’eg biiwgzige wenjishzinook, miinwaa ooshmi waasa wii naabwaat. Ngii dibaataa’naa go eshki 

tkweshk gidaad yaang go na ‘ye maanda ndin dwaab daan’aa wii dibaaj ma taa ding, miinwaa ooshmi wii 

kendming gegoo, gaawii wii dibaawk inigeng. 

NWMO go nsid waamdaan wgii temgag zhaa’zhi gii wind moowind’waa Anishinaabeg bangii maanda 

wenjishzinook gaa dash wiigo kina wiya gii wiindmowaasii dibishkoo gonda Kitchi Giiwedinong 

endnakiijig. Anishinaabeg go zhibiigaa’de wii go maanpii miziniganing, mii dash gweta Anishinaabeg 

miinwaa aabtoo ziinhyig ezh bii gaazjig zhiwe miziniganing (WWHR). Zhiwe ezh bii gaazjig gaa kidwaad 

gaawiin wiigo kina mzoowe kina wiya dgwa bii gaaz’sii. 

Maanda gaa Noondmaang (WWHR) eko niizhing aawan mizinigan nji Anishinaabeg gii maawn’ ji’di’waad. 

NWMO gii nsid waabdaan owe aanind Anishinaabe oode’nwisan gay’nwaa gii’nendmoog wii 

wiidookaazwaat gaadash gii zhisesnoo. NWMO dash wiigo nendam wii zigin’kezhwet wiini mino’seng 

kina wiya miinwaa dand’wendaan wii minwaa’goom’aat Anishinaaben, aapiji dash gonaa kitchi pii ten 

daagot wii giik nam’ing minig ge tkwesh’kidaad gi ban kina gonaa wiya wii noondwin.  

Mii dash maanda mizinigan eko niizhing ge aa’wang gonda Anishinaabeg tkwesh’kadaadwaad. Aan’ke 

aaw wan maanda ntam ga naabiis jigaadeg (WWHR) miinwaa kina maamwiseg zhiwe dekoobiigaadeg 

kina gegoo dibaaj’chigaadeg Nimebine Giizis, Niizhing Mndaaswaag shi  

Niishtana shi bezhig biboongad piinish Odemin Giizis, Niizhing Mndaaswaag shi Niizhtana shi nswi 

biboongag. Na’ay gaan ji tkwesh’kidaading wii debnam’ing Anishinaabe nend’mowin miinwaa enend’ang 

Anishinaabe ge zhi naa chi geng ba maanda dbashish miinwaa aabtoo wiing ezhi kosing enwe’eg biwg 

zige wenjishzinook maanpii kina endnakiiying miinwaa zhinda enji niizaansing debaam’ji’gaa’desnook 

Kitchi gbeying go. Miinwaa gii da ne gaa de waa zhi debna’ming waa’zhi miikming maanda wenjishzinook 

oodi go waasa naabing. Zhinda gii dibaaj’ma taading gaa shkwaa zhichgaadeg maanda wenbig ISRW 

mizinigan naa kina wiya wii waabdang miinwaa wii kidad gegoo miinwaa wii deb’naming ge zhi ginoo 

waab ji gaa deg ban (Minoomin Giizis, Niizhing Mndaaswaag, Niishtana shi niizh biboongag) wgii 

nkaazam wewiib wii miig’weng gaa kidang ezhi dawenjgaadeg maanpii wenbig miziniganing miinwaa wii 

debnaming gaa kidwaad mzoowe wii giizhbii’gaadeg ekweying mizinigan. Gii tkwesh’gidaading gegwa gii 

nishin wii mino’waam goom’ding miinwaa wii maaj’taamgag wii noon’daa’ding, miinwaa wii nsastaading 

maand wenjishzinook nji.  

Wii ni aankeseg maanda ge’ye Anishinaabe wiidoo’kaazat kitchi piitendaagwat naa kina go Anishinaabeg 

mzoowe wii wiidookaaz’waat wii noondwind’waa kina. Zhinda gii giigidang ji ISRW gii dibaachi’gaade wii 

mino gina’waabding miinwaa weweni wii kinoomaading. Pii dash wiikmindwaa Anishinaabe 

wiidaakaazowaat maanda NWMO Strategic Project egimaawit gii paa de paa’yaa wii paa ginoo’naat 

Anishinaaben miinwaa maanda pii zhaazhi gii shkwaa’se zhaazhi niibina Covid aashiwewin. Gii 

maamiikwendam go gii paa zhi’zhaad zhiwe Anishinaabe ooden’wing miinwaa gii debnang Anishinaabe 

kinoomaadwinan. Aanind go gii dawendaan’aa’a ooshmi jiwii tkwesh’kadaadwaat, aanind go gweta 

ngoding. Aanind ge gwa gaawiin gii dawendizii’naa’waa gegoo wii zhibii’gaadenig, aanind dash gegwa gii 

miigwenaa’ah kidwin ge zhich’geng’ban.  

Ezhi nishing maanda ezhbiigaadeg ge zhichgengban gaazhi ginawaab’jigaazwaat gonda Anishinaabeg gii 

tkweshk’gidaadwaat maanda ezhibiigaadeg: 

• Mino’waam’goomding kina wiya miinwaa gonda NWMO 

• Naa’biis’ji geng kinoomaadwin miinwaa ooshmi wii kendming maanda wenjishzinook 

• Bigidnigaadeg Anishnaabeg ga’ye wii miigwe’aat ga’yenwaa enendmoowaat miinwaa wii ni teg 

ooshmi wii nishing waa zhi giigidong miinwaa waa zhi noondaagong maanpii maanda Biwgzige 

Waasmowin nokiiwin 

• Wii kitchi giigidong weweni maanda ISRW nji 

Maanda enwe’eg biwgzige wenjishzinok minzhaandwin aapiji znagad miinwaa znagnaawgdini memdige 

niwe gaawii gegoo aapiji ekendzigwaa maanda nike’yaa. Daapnaming dash wiigwa wii kendming noonch 

maanda miinwaa ezhi naabiising kina go goji, miinwaa go nboch’weng wiindmaageng gaa bi zhi 

maadziwaad gonda gaa bi zhiibaash’gik maanda tinoow’wo da naad’maawg’naa’ah go wii 

nsas’ta’moo’kiing.  

Gii nboch’e’ding gii wiind’maa’gem’gad Anishinaabeg e’kwej’maa’aat ISRW. Mii dash ninda: 

• Kina go  giitaaying waankiiwin miinwaa aapiji bangii wii baamendaagok aki miinwaa kina go 

giitaaying 

• Nah’wii’ying chigaadeg Anishinaabe nendmoowin, kenjgewin minwaa mzoowe nendmowinan 

• Dgob’win miinwaa wiidookaadwin kina nji maanda nokiiwin 

• Aankenming Anishinaabe kshkewziwin wii zhigeng Anishinaabe ooden’wising wii daapnamwaad 

neyaab da akiim’waa 

• Miig’weng ooshmi kenjgewin ISRW ezhi nokiid 

• Zhitoong miinwaa mino’waabgoom’ding wiiji wiidoo’kaazwin owe dkweshkidaading miinwaa 

digojiindwaa giiwe endaa’aat epsi’kaag’waat maanda nji miinwaa wii aabiji tkwesh’kidaading 

kina wiya ge ji nboch’win nda’wendaagwat maanda pii epichi zhitoong kina gonaa wiya wii bi 

mino wiidookaazot. Da temgad zhinda: wii kendming noonch maanda nji, giigdoowin miinwaa 

nsastaadwin, wii zhiibaa’aamdaming kina maanda, miinwaa Anishinaabeg mzoowe kina ji 

wiikmigaazwaat kina maanda wani zhi maajiish’kaamgag.  

Kina maanda ezhbiigaadeg gii dibaajmo’wag gegoo gaa kid’ijig nji maanda waasmowin’ii. Maanda gaa 

mki’gaadeg wiind’maa’gemgad Anishinaabe gay’ii gaa zhi waabdang. Anishinaabe gay’ii gaa zhibiiyang 

gaa miigwet digo’bii gaa de zhinda enji Digosing, gii nendmoog dash go gaa zhibiige’jig ge. Nda kitchi 

wiik’ji too’naa wii digo’jiin’maang enishing dibaajmowin Anishinaabeg gaa kiwaad gaa nendgig ooshmi 

wii bibaatamwaad kina go gii’taa’ying miinwaa ezhi niizhoo’seg mno’goom’di win.  

Gaa zhi zhichgeng 

Maaba NWMO gii naabiisdoonaawaa miinwaa gii minzhaandaanaawaa nida wii misinaateshing 

mjimenjiganing miinwaa go aanind wii bizhaawaad wii tkeshkadaading miinwaa Anishinaabeg wii 

bi’zhaa’aad wiibi skoonwikidamwaad maanda dash gii zhiwebad Nimebine Giizis, Niizhing mdaaswaag 

shi niishtana shi bezhig piinish Niizhing mdaaswaag shi Niishtana shi niizh biboongag, mii dash we pii, 

gonda NWMO Wenbig ISRW mizinigan gii miigwe’aat wii paambideg kina giitaaying zhaangsmidna minig 

giizhigadoon giishpin wiya gegoo wii kidat. Maanda wenbig ISRW mizinigan gii maatookiinaa’waan niwe 

Anishinaaben gaa bizhaajig zhinda gii tkweshkadaadwaat miinwaa go giiwe gaa ginoonaajik NWMO pii 

ISRW gii tkweshkdaadwaat. Maanda pii Waabaagaa Giizis piinish Odemin Giisong, Niizhing mdaaswaag 

shi niishtana she nswi biboongag, gonda NWMO gii aabiji tkweshkwaa’an Anishinaaben niwe ooshmi 

waa kindmajig maanda ISRW. Ninda nji gii tkweshkadaadwaad piinish go gii saweshkaag maanda wenbig 

ISRW mizinigan gii dgojiiinaah’an go Anishinaaben miinwaa go Kitchi gimaa kaaning enjbideg 

gimaawinan maanpii gegii’nwi miinwaa dash go oo’di Kina Daa aanin akii’san, Anishinaabe Gimaawinan 

miinwaa go aanind getchi piijgaabwidjig kina go mzoo’we maanpii Kina Daa na’ye wii maa’miig’we’aat 

shka’ye gegoo kendaaswin, wii min’waang’oomb’ding, miinwaa wii naag’doong owe 

gaa’naawkini’ge’yaat zhiwe gii tkweshk’daad’waat. Nsing zhiwe gii naabiisjigaade waa zhichgeng: 

1. Wii mizinaatesing owe tkweshkidaa’ding ginimaa ngoding maa’ge go ooshmi; 

2. Wii tkweshkidaading, ginimaa go bezhig ooden’winhs maa’ge go ooshmi bezhig; miinwaa 

3. Wii dibaataming Anishinaabe aadziwin kendaaswin, gaa bi zhi maadziwaad, miinwaa nbochidwin 

gaa bi zhi mka’waab’di waad kina wii maamwisda’waad maanda naa wii ni naabiisdam’windwaa 

gonda waa bi yaajig yaabi.  

Maanda wanji zhichgeng maanda: 

• Wii maachtaa’toong maanda tkweshkadaadwin zhiwe Anishinaabeg ga’ye’nwaa naa jibi mino 

wiida’kaaz’waat maanda kina gii’taa’ying nji.  

• Ji’wii temgag naa waazhi kendming miinwaa waa zhi dakendming ooshmi gbe’ying waa’ni zhi 

minzhaandming maanda wenjishzinook.  

• Wii maajtaatoong miinwaa wii aabiji bideg mina’waam’goom’da’win gonda NWMO waajiiwejig.  

• Jiwii dibaataming miinwaa weweni wii dibaamdaming waa zhi dibaawkinaming maanda 

wenjishzinook, nakaazang noonch nendmowin miinwaa mzoowe kina aking nikeyaa zhi 

ginoob’da’ming; miinwaa 

• Matookeeng miinwaa jind’ming ninda gabi zhi debwetming gaa zhichgaadegin zhinda NWMO 

wenbig ISRW mizinigan (shkwaa sawebdeg maanda wenbig ISRW mizinigan) 

Gonda Anishinaabe maamwi wiidbindwin gii tenwan waawiindmaadwin’an miinwaa gezhi kwej’mind’ba 

maaba NWMO Enda’zhichget Nokii’waanhsan Bemiikang. Miinwaa yaabi gonda tkwesh’ka’daad’waad 

gonda NWMO enkiijig gii matookiiwag ninda enaabiisgin waa naagdoong gimaakaadwinan – Anishinaabe 

Mina’waam’goom’di’ win miinwaa da zhichgeng nokii’waanhsan, Anishinaabe Mina’waam’goom’di’win 

miinwaa Noojmowin wii nda zhichgeng, miinwaa Kinda Daa waa ni zhi naabiisjiget gbeying ani miseg 

maanda nji gaa nakaazang enwe’eg biwg’zige wenjishzinook. Yaabi dash go maanda ISRW, gaa bi zhaajig 

gii ginoowaab’daa’naa’waa kendmookiiwin meznaateseg, gii wiikmaawag wii moosh’ki’ne’moo’waat 

kwed’wew’nan miinwaa go gii mii’naa’wag waa zhi dab’doo’waat ninda e’aankes’gin wii gind’moo’waat 

yaabi aanind miziniganan maaba NWMO gaa zhi too’jin zhinkaadenoon Zhibiigewin biyaabkoyii  

gezhichgengba wiya go naa ensa be bezhig ge gindgiba. 

Zhinda gii tkweshkdaadwaat gii maajtaa Getchi Piidzit maage go wiya gonaa gaa nangmin wii nam’aat 

miinwaa wii matookiit Anishinaabe aadziwin kinoomaadwinan. Gonda MWMO gii niigaan’naanaawaa ji 

dibaachigaadeg gaa bi zhi maadziwaat, miinwaa go mzoowe ezhwebag akiing ezhi kendm’moo’waat. 

Miidash maanda noondmoo’waat bemaadzidjig, mii ginimaa ji waakii’yend’moo’waa’pa.  

Zhinda ISRW tkweshka’daad’wi’nan gii wiik’mi’gaaz’wag gaa bizhaa’jig wii maatoo’kii waat miinwaa 

enend’moowaat weweni, miinwaa wii ga’gwed’we’aat miinwaa wii dibaata’mwaat ga’ye 

enendmoowaat. Miinwaa ga’ye maaba NWMO wii kedm’moo’waat noonch en’endmanit miinwaa ezhi 

kendaasnit Anishinaaben gaa bi zhaanjin.  

Maaba NWMO mshkoo’wendam jiibwaa miigwet wiya bemaadzit maage wiya engoodwe’aangizjik 

ekidnit maage enendmoowaat baamaapii go bigidnigaazwaat ninda ezhgaabwinit. Aanind Anishinaabe 

oodenwisan maage enaapkaazwaat gii zhibiiyaanaawaa maajiibiigan owe enendmoowaat ji zhiweb’ki’ba. 

Ninda gaa miigwe’aadjin zhibiigewin dgojiingaadegin go kina ezhbiigaadek maage go zhiwe wii 

aanke’sing miziniganing, gaa zhi wiind’maa’ge’aat.  

Wenesh gaa wiidookaazat? 

Gmaamnig go Anishinaabe gdwaab’kaaz’wi’nan, oode’nwi’san miinwaa ezhi gimaa’kaz’waat gii 

wiidoo’kaaz’wag gaa dash wiigo gonda Kitchi giiwedinong enjibaajig giibizhaasiiwag. Maanpii maanda 

miziniganing, Indigenous daa damim Anishinaabeg miinwaa Aabtoo zidjig gaa bi wiido’kaa’zjig gweta. Gii 

ginoonaawag gonda Anishinaabeg gaa bi zhaajig maanpii NWMO endaapkaazwining miinwaa bezhig 

enkiitaaget gaa aang’zhe’in bekaan gaabwit. Maanda gaa zhichge’yaat wii wiik’ge’aat.  

• Oode’ maatookiiwing zhiwe Anishinaabe Nokiiwin’ing; 

• Maatookiiwing owe wiik’gewin zhiwe Anishinaabe ooden’wising; 

• Wiikmindwaa  gonda eniigaanzidjig Anishinaabe engodwe’aangizjig zhaazhi gaa wiidookaazjig 

zhiwe tkweshkidaadwaat ni’we NWMO; miinwaa 

https://radwasteplanning.ca/sites/default/files/isrw_report_on_technical_options_layperson_summary_en.pdf
https://radwasteplanning.ca/sites/default/files/isrw_report_on_technical_options_layperson_summary_en.pdf

• Maatookiiwing gesh’ti’ne oodi gonda ga’ye e’wiik’ge’jig wii zhi’noo’maa’ge’yaat ga’ye nwaa 

enkamgizwaat wii waab do we aat maanpii @radwasteplan. Mii maanda naaniigaan ISRW 

mjimendjiganing ge naabing wii ndakendming enkamigag maage gegoo wii kendming miinwaa 

go maanpii RadWaste YouTube page. 

 
Megwaach naanmidna nchidgenag Anishinaabe wiijiiwining, oode’nwisan, gimaa kaanan, miinwaa 

bezhig mzoowe Anishinaabe gimaakaan gii wiidookaaziwag bezhig maa’ge go ooshmi minig gii 

wiidookaazwag zhinda mzoowe tkweshkdaading maaba ISRW giigidoowin. Miinwaa dash, megwaach 

niizhwaag Anishinaabe wiijiwinan, oodenwisan, Kina daa bebezhig da akiinhsman gimaa kaanan, gii 

wiik’maa’wag gaa dash gii bizhaasiiwag. 

Gonda ezhbiigaazjig gaa daapnang gik wii wiidookaaz’waat gonda ISRW gii wiik’get tkweshkadaading, 

miinwaa/maage gaa miigwejig zhibiigan edgosing zhiwe Gaanoondmaang Dbaajmowin Mizinigan.  

• Algonquins njiiwag Pikwakanagan, ON 
o Gii boozbiigewag, Binaakwe Giizis, Niiwin giizhgag, Niizhing mdaaswaag shi Niishtana shi 

bezhig biboongad 
 

• Anishinaabewnaang Entamgaabwidjig; Gimaag Nmadbiwaad Kina Giitaaying nji miinwaa Waa ni 
zhiwebag kojiing nji, NIO 
 

• Entamgaabwidjig Waasmowin Eniigaangaabwidjig(FNPA), SK (Wenjishzinook maanpii Kina Daa: 
Wiindmaadwin tkweshkadaading, Manidoo Giizis, Niizhtana shi ngodwaaswe giizhgad, Niizhing 
mdaaswaag shi niishtana shi niizh giizhgad) 

o Gii boozbiigewag, Nimebine Giizis, Mdaaswi shi bezhig giizhgad, Niizhing mdaaswaag shi 
niizhtana shi niizh biboongad 
 

• Kitchi Gimaa Kaan Nswi Eyaawang, ON 
o Gii boozbiigewag, Manidoo Giisoonhs, Nsamdana giizhgad, Niizhing mdaaswag shi 

niishtana shi bezhig giizhgad 
o Gii boozbiigewag, Odem’min Giizis, Niizhtana shi nshwaaswe giizhgad, Niizhing 

mdaaswaag shi niishtana shi niizh biboongad 
o Gii boozbiigewag, Makwa Giizis, Niizhgiizhgag, Niizhing mdaaswaag shi niishtana shi 

nswi giizhgad 
 

• Naadawe Ezhgaabwidjig 
o Akwesasne Mohawk Nation, ON, QC 
o Kahnawake Mohawk Nation, QC 
o Oneida of the Thames, ON 
o Six Nations of the Grand River, ON 
o Wahta Mohawk First Nation, ON 

 

• Kebaowek Entamgaabwidjig, QC 
o Gii boozbiigewag, Manidoo Giisoonhs, Mdaaswe giizhgad, Niizhing mdaaswaag shi 

niishtana shi bezhig biboongad 

• Aabtooziinhyag Ontario enjbaadjig 
o (Ma’ing) Bezhig piinish zhaangswe 
o Gii boozbiigewag, Binaakwe giizis, niishtana shi bezhig giizhgad, Niizhing mdaaswaag shi 

niishtana shi bezhig biboongad 
 

• Aabtooziinhyag Saskatchewan enjbaadjig (MNS) 
o Giiwedinong Nike’yaa Bezhig piinish Nswi, 
o Epgishmog nike’yaa Bezhig piinish nswi 
o Waabinong nike’yaa Bezhig piinish nswi 

 

• Mi’gmawe’l Tplu’Taqnn (MTI), NB 
o Amlamgog (Fort Folly) 
o Esgenoôpetitj (Burnt Church) 
o L’nui Menikuk (Indian Island) 
o Metepenagiag Mi’kmaq Nation 
o Natoaganeg (Eel Ground) 
o Oinpegitjoig (Pabineau) 
o Tjipõgtõtjg (Buctouche) 
o Ugpi’ganjig (Eel River Bar) 
o Elsipogtog (Big Cove) 
o Gii boozbiigewag, Waabgonii Giizis, Niishtana shi naanan giizhgad, Niizhing mdaaswaag 

shi niishtana shi niizh biboongad 
 

• Pabineau First Nation, NB 
 

• Saugeen Ojibway Nation, ON 
o Gii boozbiigewag, Odemin Giizis, Niizhtana zhi giizhgag, Niizhing mdaaswaag shi 

niishtana shi nswi bibongad 
 

• Wabigoon Lake Ojibway Nation, ON 
 

• Wolastoqey Nation, New Brunswick (WNNB) 

Gaa mki’gaadeg  

Maanpii tkoobiigaade gaa mkamwaad gii tkweshkawaad Anishinaaben maanpii ISRW demgad dash owe 

gaa zhiwebag jiibwaa mizinaakzamwaat wenbig ISRW pii Manoomin Giizis, Niishtana shi niish giizhgad 

miinwaa owe gaa temgak pii gii ginwaabiis jigaadeg tkweshkadaadwinan piinish Odemin Giizis, Niizhing 

mdaaswaag shi nswi biboongad.  Kii noondaanaa go naasaab niibina gii kidoomgad gonda Anishibnaabe 

tkweshkadaadwinan, miinwaa go gaa naajmataadwaad gii dibaatamwaad minowaamgoomdwin, 

weweni wii ginawaabdaming kina gegoo, miinwaa wiidokdaadwin. Kina wiya gii boozbiiget temdad 

zhinda enji aankesing.  

Ninda dash weweni wii ginawaabdaming kina gegoo, dibaajmoowin, tkweshkadaading, kendmaadwin 

miinwaa Wii naaskodaading gii zaagiiyemgaad doon aapiji noonch ge dibaachigaadegban maanda nji 

ISRW miinwaa Biwgzige Waasmowin bembideg. Weweni wii naawknigeng zhinda, aabdig we temgad 

noonch ezhiginawaabjigaadeg,miinwaa go kina wii ginoowaabdaming pii tkweshkadaadwin memdige go 

ninda oodenwisan epsikaagwaad maanda. Gonda gaa wiidookaazjig gii kidwag ninda tkweshkadaawinan 

aabdig wii temgag waani aankeseg mnogoomdawin gonda oodenwinhsan nji naa aabdig wii 

ginowaabdaming ge zhiwebkibaa ni miseg miinwaa gonda waa ni yaajig miinwaa wii aasgaabwitwindwaa 

aki niyaagdawendgig gaawii gweta wii zhibiigeng “nda kenjgewin”. Nawendwinan aabdig wii 

zhichgaadenwan miinwaa aabdig wii waankiing, weweni zhichgeng miinwaa aabdig kendmookiiwin wii 

teg wii kendmoowaat naa waa zhi aasgaabwitaage’yaat miinwaa wii kendmo’waat waa zhi 

naawkinige’yaat. Anishinaabe kwiinwinan aapiji nishin’niwan wiinwaa wii kinomaadwaad naa ga’yenwaa 

waa zhi kinomaadwaad miinwaa waa naawkinige’yaad. 

Gonda gaa bi wiidookaazjig gii kidwag aapiji zaag’too’naa’waa da kiimwaa, kina go goji miinwaa 

giitaa’ying, e’zheyaang gi zhiwe, miinwaa de’zhaang zhiwe. Anishinaabe gaa wiidookaazjig gii 

mkwa’aataagziwag ezhi nawendmoowaat owe aki, miinwaa ezhi kitchi mina’waabiisninig ga’ye ezhi 

mino’maadziwaad miinwaa go da kwiinwinwaa. Naagdoo’wendming kina go goji aapiji kitchi 

piitendaagod gii kidwag. Gonda Anishinaabeg gaa bi wiidookaazjig da’zhi waabdaanaawaa mii owe 

enang’zhe’yaat wii ginoowendmoowaat aki, gaa zhich’gaa’deg miinwaa gonda waa abi’yaa’jig. 

Gaa bi wiidookaazjig gii dibaataanaawaa enendmoowaa tenig owe enwe’eg biwgzige wenjishzinook 

beshaa endaa’aat, miinwaa waa ni zhi bsikaagwaat ezhi maadziwaat. Gii kidwak aabdig jiwii miikming 

waa zhi waankiiwaat miinwaa waa zhi psikaagwaat ninda wenjishzinook sanjgonan miinwaa ezhi 

miwjigaadek zhiwe besha end’aat miinwaa besha da kiimwaa endnakii’yaat. Aabdig ge ndawenjgaazwag 

waa nokiijig zhinda bemi namtoong waa ginawendgik ntam gegoo waa miik’gik, waa kinoomaajgaazjig, 

miinwaa noonch waa naangzhejig.  

Gaa bi wiidookaazjig gii mkwaang’gewok ezhi kitchi nendaagwag maanda waasa wii ni 

ginoowaabdaming gegoo wii mi giizhaawkinigeng nzaam mkwenmindwaa binoojiinhyag 

miinwaa ooshenhyig geni waabdamwaad. Gii nendmoog aabdig wii mkwenjgaadeg maanda 

miinwaa wii dgwaabiignaming gegoo naawkinigeng. 

Gaa bi wiidookaazjig gii mkwaang’gewok dawendaagok dibaajmataadwin Anishinaabe Aadziwin 

kendmaadwin miinwaa Zhaagnaash ezhi dibizhget ga’ye wii kendang gegoo waa ni zhiwebag. Aapiji 

maanda kitchi piitendaagot nzaam Anishinaabe’endmowin temgad wii ni ginawaabdaming kitchi 

piitendaagzowin naangzhewin miinwaa wii ni aankeshkaak minwaamgoomdiwin gaa bi zhiwebag, 

ezhwebag miinwaa waa ni zhiwebag. Aabdig ge wii ginowaabjigaadeg kina go ji akiing kina ezhi 

aandsemgak gegoo miinwaa ezhi psikaagemgak. Gonda gaa bi wiidookaazjig gwek go gii kidwag gaawii 

mamdaa ji zhichgengba gegoo aabdig go kwii digojiinaanaanig gonda kendmowin ekendgik miinwaa 

ekendgik waa zhi dgojiin’mowaat kina gegoo naa waa bi yaajig jiibwaa kitchi nigaazwaat.  

Epiichi tkeshkadaading, gonda NWMO gii maatookiiwag nakaazwinan bekish maanda NWMO mzinigan 

nji Waasmowin naabiisjigan kina wiya tkoobiigaadeg, miinwaa kendmaawin miigwewin zhinkaade Kin 

Daa mizwaabiiseg ge zhichgengba maand wnenjishzinook nji. Maanda kendmawin kinoomaading 

tkweshkasaadwin bekish gii tenwoon mizinaatesjiganan zhinoomaageng Aanind Oodi Goji Bkaan Akiing 

Ezhi Minzhaandmoowaat ga’ye Wenjishzinook; Aaniish ezhi Minzhaandmoowaad megwaa, Miinwaa 

Aaniish Ge zhi Minzhaandmoowaapa ni miseg, Miinwaa Aaniish ezhi ginowendmoowaad maanda 

wenjishzinook. Aanind go gaa bi wiidookaazjig gii wiindmaagewag gaawii gii kendziinaawaa maanda gaa 

zhinoomowindwaa gaawii dash gii nendziiwag gegoo ji zhi tketmoowaapa wewiip. Aanind dash wiigo 

https://radwasteplanning.ca/sites/default/files/isrw_ces_ppt_eng_may26.pdf
https://radwasteplanning.ca/sites/default/files/isrw_ces_ppt_eng_may26.pdf

gonda gaa bi wiidookaazjig gii waabdaanaawaa ge ginoowaabjigaadegba zhinda neniish go, bangii 

eyaawang, miinwaa go gmaaminig eyaawang enishiznook waa zhi ziigwebnaming miinwaa waa zhi 

minzhaandming. Mii dash ninda: 

Gaa mkaming bezhig – Waankiiwin 

Waankiiwin owe gaa maanji dibaachigaadeg. Daa bkaanad miinwaa go daa aandse niibina gegoo 

maanda wiini kitchi gbeying, miinwaa aabdig wii mkwendmang aaniish waa ni zhi niizaangag miinwaa ge 

zhiwebkibaa aki, waa ni zhiwebag, miinwaa waa ni zhi aandseg maadziwin. Gonda gaa bi wiidookaazjig 

gii mkwam’gewag minezing aabdig wii temgag noonch waa ni zhiwebag miinwaa wii ani aanseg kina 

gegoo, miidash aabdig ge mkwenjgaadegba weweni maanda wii ni nokiimgag jiibwaa aanwitoomgag 

maage ani nishiznok.  

Gaa mkaming Eko niizh – Zhibiigewin Naawkinigewin miinwaa 
Dibenjigewin 

Zhibiigewin Naawkinigewin miinwaa Dibenjigewin, dgobiigaadeg ge Wii Kagwedgweng, miinwaa 

Wenpash Ji Ginoonin owa E ginoodmaaget maage E ginoodmaagejig ntam jiibwaa tkeshkadaadwaat 

Anishinaabeg.  Gegaa go kina gonda gaa bi wiidookaazjig weweni gii kidwag aapiji go nendaagod wii 

dgojiingoong pii gegoo getchi ye oong wii dibaataming maage gegoo wii zhi maajtaang maanda biwgzige 

waasmowin bembideg nji.  

Gaa mkaming Eko Nswi – Aki Naagdoowendmowin 

Aki naagdoowendmoowin miinwaa gaachtoong getchi mji zhiwebag akiing miinwaa kina go gojiing, 

miinwaa ezhi maanaadse’aat wesiinhyag miinwaa aki enkaazang wii manidoo keng miinwaa wii 

naagdoong Anishinaabe aadzoowin, aapiji kitchi piitendaagwad. Gonda gaa bi wiidookaazjig gii kidwag 

ninda ewaasmoowin nakaazwinan gaawii aapiji daa aabjichgaadesnoon zhinda kina goji. Gii nendmoog 

maanda chi gaadeg maanda wenjishzinok ginimaa ge aanji nakaazgibaa maage ge gbagaadegba maage 

netowging ji nakaazgiba wii gbaming ginimaa daa nishin mkwendming maanda kin goji waa jibwaa kitchi 

mji zhiwebag. Jiibwaa maanaazaaminaagwag maanda chigaadeg wenjishzinook ge gii kidwag aapiji 

jibwaa zhiwebag. Aaanind go gii kidwag zhaazhi gii waabdaanaawa niiskaawngdenig besha endaa’aat. 

Gaawii weweni miik’gaa’des’noo.   

Gaa mkaming Eko niiwing - Midaabaazhweng 

Miwdoong maage mibdeg eniizaanag wenjishzinok Anishinaabeg en’daaaat maage zhiwe da 

kwiinwinwaa jiibwaa wiindmowindwaa go naa enweg gii dibaajmoowag Anishinaabeg. Wii waankiimgag 

maanda midaabaadeg wenjishzinok mi mibdeg zhiwe enji bekaadag maage enji minowaangok gaa dash 

ke wiindmaagoosiim maage gaawii gegoo maadaa naa je dibaajmang waa mi zhaabaashkaamgag maage 

ji wiindmaagoong ge zhichgengbaa giishpin maaskaabideg gegoo. Maanda ge zhiwebkiba zhinda 

oodenwising maage akiing gii wiiwninendmoog gonda kina Anishinaabe gaa tkweshkadaadjig. Miinwaa 

dash, kina gonda gaa wiidookaazjig gii kidwag aapiji kitchi nendaagod jiwii dibaateg pii maanda 

enishiznook mi mibdeg da kiimwang miinwaa ji tegba waa zhichgeng giishpin gegoo miyaanaadag 

zhiwebag.  

Gaa Mkaming Eko naanan – Naaskodaadwin miinwaa Wiijiindwiwin 

Getchi piitendaagwag naaskwadaadwin zhinda Anishinaabe oodenwising wii temgag gii kidwag gonda 

gaantkweshkadaadjig. Nda wendaagod noonch enaabiising miinwaa emgadeyaag wiijiindwin wii 

naadmaagemgag weweni wii naawkinigeng, memdige go ninda oodenwinhsan e psikoondwaa maanda 

wenjishzinok nji. Aabdig go wii ginoowaabdaming kina gaa bi zhiwebziwaat Anishinaabeg miinwaa wii 

mina daapnaming dgojiindawin miinwaa wiikmigoowin gonda Anishinaabe oodenwisan wii mino 

dkweshkmowaat maanda naaskodaadwin miinwaa wiijiindwin. Gmaamnig go maanda naaskodaadwin 

waabjigaade miinwaa go giigdoowin, miinwaa dash go ninda ezhi niizhing aabdig wii zhichgem 

enendaagog gaawii gweta ISRW nji kidwaad.  

Gaa Mkaming Eko Ngodwaaswe – Anishinaabe Kendmowin Dgosjigaadeg 

Anishinaabe Aadziwin Kendmowin aapiji kitchi piitendaagwad gii kidwag. Anishinaabed gaa 

wiidookaazjig gii gwek go gii kidwag maanda kinoomaadwin aabdig wii jibdemgag gonda Anishinaabe 

kendmowin ekendgig miinwaa dash aabdig wii temgag pane zhinda tkweshkadaading miinwaa go ani 

maajiishkaatoong maanda nokiiwin, maajtaatoong, miinwaa go epiichi mibdeg maanda. Gaawiin 

aawzinoo maage nji tesnoo wii mi zhiibaashkidaadeg ninda kwiinwinenhsan maage emiigwe’aat. Gonda 

ewiik’gi’gejig oodenwisan aabdig wii dgojiindwaa wii miigwe’yaat kendmaadwin miinwaa papiichin ezhi 

kendmo’waat maanda wenjishzinok.  

Gaa Mkaming Eko Niizhwaaswi – Nibiish Naagdoowendming 

Naagdowendming nibi miinwaa nibi enjbaamgag miinwaa bangiishenh zhiwebag eta nibiing jiibwaa 

wiinaagmig gii kidwag Anishinaabeg gaa bi wiidookaazjig zhinda tkweshkadaadwining. Gii kidwag ge 

gaawii mamdaa ji tegba wii sanjgong maage wii ziigwebnigeng beshaa nibiishing. Aanind go gonda gaa bi 

wiidookaazjig gii minwendmoog gii noondmoowaat ninda sanjigonan wii temgag kitchi naam’ya’ing nibi 

enji’sing wii toowaad maanda biwgzige waasmowin mide wenjishzinog.  

Gaa Mkaming Eko Nshwaaswe - Kinoomaadwin 

Kinoomaadwin gii minwaamjigaade wii teg ensa tkweshkadaadwaad Anishinaabe oodenwising miinwaa 

bemaadzidjig tkweshkadaadwaad gegoo wii mi naawkinigeyaat.  Gonda ewiidookaazjig gii 

nsidwaamdaanaawaa kinoomaadwin gaawii aapiji tesnoo nji enwe’eg biwgzige wenjishzinook, ge 

zhichgengba wii sgaknaming maage wii ngwatoong nakaazii gamigon, eshchigeyaat goji oodi bkaan 

akiing, miinwaa Kina Daa ezhi nakaazat maanda biwgzige waasmowin bembideg. Aanind go eyaajig 

besha temgag maage wii bi temgag enwaad deg biwgzige waasmowin gamigon gii yaa’naa’waa 

kendmawziwin bebkaan dash wiigo kina zhi kendaanaawaa ginimaa dash go bebkaan daa zhi 

naawkinige’endmoog.  

Gaa Mkaming Eko Zhaangswi – Nangzhewin wii Ka’waabdaming 
Wenjishzinok Dda zhichgewin 

Gonda Anishinaabe Ewiidookaazjig gii kidwag aapiji kitchi piitendaagod wii naadmaading kina gonda 

zhinda bemdaabiitmawaad maanda nji miinwaa kitchi zhigaabwiwnan Kitchi Gimaa naang, Anishinaabe 

Kwiinwinan, miinwaa nokii gamig daa’ah’naawaa naangzhewin weweni wii ziigwebnamwaad enwe’eg 

biwgzige wenjishzinok miinwaa dash maajiibdetoowaad maanda bemoondma’waat.  

Gaa Mkaming Eko Mdaaswi – Zhiibwaa’aamdaming 

Kina waabda’we’win miinwaa giigdowin gaa maanji dibaachigaadeg kina gaa wiidookaazjig. Gaa 

wiidookaazjig gii kidwag gonda wenjishzinok eshtoojig aabdig weweni wii wiindmaageyaat enokiiyaat 

miinwaa tanowan enangzheyaat kina go enkiitaagejig zhinda waach go getchi shpigaabwidjig. Aabdig go 

wii zhiibwaa’aamdaming enokiiyaat. Gaa dash wiigo aapiji gaa naawkiniget maaba ISRW nishinwan wiigo 

ga’ye enaawkiniget ninda naangzhewinan. Niibina go gonda gaa wiidakaazjig gii kidwag kitchi 

piitendaagwag wii wiindmowindwaa pii tkamwidjgaadeg eniizaanag zhinda da kiimwaa miinwaa besha 

endaa’aat miinwaa ji wiindmowindwaa nokiiwin wewiip waazhichgeng giishpin gegoo myaanaadag 

zhiwebag. Aanind gonda gaa wiidookaazjig gii kidwag bangii maage go ooshmi bangii wenjishzinok 

gaawii gii mkwenjgaadesno naasaab pii maanda memaanji niizaanag wenjishzinok gaawii dash dgo 

biigaadesno Kina Daa ga’ye enaawkinang kitchi gbeying waani zhi minzhaandang gaa aabdag biwgzige 

waasmowin mide.  

Etkoobiigaadeg Zhibiigewin Anishinaabeg Tkweshkdaadwaad – 
Waa Dibaachigaadeg 

Epiichi tkweshkadaadwaat jiibwaa sawebdeg wenbig mazinigan maanda ISRW gaa mizinaawkshkoodeg 

Miin Giizis, Niizhing shi mdaaswaag shi niishtana shi niizh biboongad, maaba NWMO gii 

zhinoomaage’naa’waa “Waa Dibaachigaadeg.” Gaa shkwaa saweshkaag maanda wenbig mzinigan, 

giigidoowinan gii dibaataanaawaa niwe gaa kidwad ge zhichgengba zhiwe wenbig mzinigan ISRW. Waa 

dibaachigaadeg jiibwaa mzinaakzigaadeg Miin Giizis, Niizhing mdaaswaag shi niishtana shi niizh 

biboongag digwabiigaadenoon ninda:  

1. Wenesh memaadji shpendaagok aabdig wii miikoming pii naabiisdoong Waa zhichgaadming 

Kina Daa Enwe’eg Biwgzige wenjishzinok? 

2. Aaniish naa waa zhi miikmang maanda Kina Daa bangii miinwaa aabtooya’ing bemi’yaamgag 

wenjishzinok waa ni miseg gbeying ge gwa. 

a. Wenesh ta’noowan wanji taasang eyaam’ying? 

b. Kinwaajtoong, naaggdawendming, miinwaa wiikwejiipdoong maage ziigwebnaming.  

c. Aaniish minig ge zhige’ying? 

3. Wenesh enendaawgizid wii zhaabwiw’dood maanda nokii’win? 

Aanind go gonda gaa tkeshkdaadjig gii nendmoog “mii go maanda ge zhibiigaadeg” miinwaa 

boozbiigewin enendmoo’waat miinwaa enendmoowaat wii zhiwebag, da mkigaadenwan zhinda ni 

aankesing maanda mzinigan.  

Maanda etkoobiigaadeg gaa kidwaad zhinda gii tkweshkdaadwaat Anishinaabeg gii bi zhaa’aat ISRW 

zhinda dibaajmewnan. Ninda etkoobiigaadegin gaawiigo wiya jida aawsiiwag maagego bezhigosii. 

Wenesh ooshmi getchi piitendaagok aabdig wii miikwaming epiichi zhitoong maanda Kina Daa 
waa zhi miikang enwe’eg biwgzige wenjishzinok? 

Ngii noondaanaa aapiji kitchi piitendaagot wii yaaming noonch ezhnaagok, eswe’ekaag miinwaa kina 

dibaajmowin wii miijngaazwaat Anishinaabe kwiinwinan miinwaa giiwe Genwenjgejig ge 

naadmaagemgakba wii giizhaawkinegaadeg maanda enwe’eg biwgzige bembideg nji. Aabdig go wii 

temgag waankiiwin kina go goji miinwaa wii dgojiindwaa kina zhiwe besha maage go epsikaagwaad 

maanda enwe’eg biwgzige bembideg miinwaa wenjishzinok. Ginoowendming aki, nibiish miinwaa gonda 

waa ni yaajig aabdig ntam wii mkwenmigaazwag temgag dibaajmowin miinwaa maawknigewin 

nakmiigzing. 

Ngii noondaanaa aabdig wii naawgdoong maanda Mzoowe Akiing Enishnaabewjig Kitchi Kidwin gonda 

Anishinaabeg Bemaadzidjig ezhi dawendaagziwaat (UNDRIP) giwe Jiibwaa Wenpash miinwaa 

Kendmaawziiwin wii temgag zhiwe enji wiiwkgeng nji wii daapnaming maanda wii Miikming kina go 

zhiwiinge enwe’eg biwgzige wenjishzinok.  

Maanda dgosing miinwaa mnaadendming noonch kendmowinan miinwaa esawewang ginoowaabdamig 

ezhwebag kina goji ka naadmaawginaa wii nsidwaabdamying aanind ezhi miigwe’yaad pii dbaawkiniding 

miinwaa zhitoong waa nishing naabiisjigan. Anishinaabe kenjgewinenaabiiseg temgad zhiwe ni’aankeseg 

maadziwin. Maanda aankeshkaawin temgag niibina naangzhewin miinwaa wii aabjitaamgag nawendwin 

naabiisjiganan wiini tkobdemgag gaa bi zhiwebag, nango miinwaa waa ni zhiwebag temgad maanpii 

Anishinaabe ezhi kendmaawzid. Gonda gaabi wiidookaazjig gii kidwag aapiji kitchi piitendaagod wii 

nsidwaamdaming gonda Niizhwaaswi Waani Aankeshkaajig nendmowin aabjitaamgad ni aakesemgad go 

pane. Ngii noondaanaa ge kina go goji kendaaswin miinwaa Anishinaabe kendmaawziwin 

neniizhbidenwan. Temgad kitchi gbeying kina go goji ginawaabdaming miinwaa piichen dakendming 

aa’aandseg gegoo zhinda Anishinaabe ga’ye ezhi kendmaawzid miinwaa aabdig go Anishinaabeg 

ekendgik gegoo wii niigaan’iiyaad.  

Gonda gaa bi wiidookaazjig Anishinaabe gii tkweshkadaadwaad miinwaa NWMO Kina Daa Enwe’eg 

Biwgzigan Wenjishzinok Giigdowin gii teg Ziizbaakdoke Giizis, Niizhing mdaaswaag shi niishtana shi 

bezhig gii kidwag aabdig wii shpendaagod Anishinaabe gaa bi zhiwebzid, ezhi kendang gegoo miinwaa 

ensa bebezhig ezhi kendaasat. Aabdig kwii dbaamdamaazmi.  

Aabdig wii mkwendming “Naasaab kina Anishinaabeg Aawag” gaawii debwemgasnoo, pii gegoo 

zhitoong, nakaazang ewaabdaming miinwaa tkweshkadaading. Ensa bebezhig Nishnaabeg bebkaan go 

aawag ga’yenwaa. Aabdeg wii mkwendaming wii nawending miinwaa wii dibaajmatwindwaa gonda 

Anishinaabe oodenwisan wii kendming ga’yenwaa ezhi maadziwaad miinwaa naa wii kendming ezhi 

zhichgeyaat gegoo mkwendming naa maanda Biwgzige Waasmowin enkiitjigaadek kina go goji.  

Gii noondaanaa ge aanind Anishinaabe oodenwisan ooshmi gii psikaawginaa’aa maanda biwgzige 

waasmowin piidash go aanind, nzaam biwgzige waasmowin gii zhichgaadenwan Anishinaabeg 

end’nakii’yaad jiibwaa wiindmowindwaa. Ngii noondaanaa aapiji kitchi piitendaagwad wii dibaataming 

gaa bi zhiwebag, megwaa ezhwebag, miinwaa waani zhi psikaagemgag maanda nokiiwin miinwaa gaa bi 

zhiwebag aabdig wii mkwenjgaadeg pii wiini zhigeng maage wii sanjgong maanda wenjishzinok 

minzhaandwin.  

Aanwe go zaagja’ying temgad maanda Da Zhichgewin, kitchi piitendaagod wiigo zhinda tkweshkdaading 

miinwaa Naaskodaading.  

Aaniish gezhi nishing ba wii miikming Kina Daa noonch daashti miinwaa aabtooya’ying 
wenjishzinok? 

• Wenesh tanow eteg sanjgon gamigoon ge nakaazgiba? 

• Wani aankeshkaajig waa nakiitgik maage wii ziigwebnigeng? 

• Aaniish minig waa zhichgaadeg sanjgonan? 

Kenjgewin miinwaa kendming bemaadzidjig ezheyaa’at gii mka’waamjigaade wii temgag pii gnda 

etkweshkadaadjig wii giizhaakinige’yaat maa’ge pii da’waabdamwaat ge zhichgengba. Ewiidookaazjig gii 

nsidwaamdaa’naawaa maanda noonch go ninda kenjgewinan bebkaan daa zhi dbamdaanaawaa 

egwendig tnawan waa zhichge’yaat, miinwaa go aanind gii kidwag gaawii de zhiitaasiiwag wii 

dbaawkinige’yaat maage gaawii kina giikendziinaawaa maanda biwgzige waasmowin bembideg 

tanowoo. Wenjishzinok miinwaa ziigwebinigeng weweni gonaa wii giizhendmowaat ga’yenwaa.  Miidash 

owe tesnog weweni kenjgewin ninda waasmowin gezhichgengba, gaawii niibina gonda ewiidookaazjig 

gegoo kidwin wgii miigwesiiwag. Na’ye dash wiigwa, gonda ewiidookaazjig gii miigwenaa’a 

enendmowaat miinwaa ge zhichgengba. Zhibiigaadenwan dash ninda dkoo’biigaadeg zhinda 

Aanind go gonda gaa wiidookaazjig gii matookiiwag Shallow Rock Cavern ge zhichgengba wii 

ginoowendming miinwaa wii sanjgong maanda wenjishzinok nchike go gaawii memkaach gegoo yaabi 

wii nakaazang. Aanind Dash go gii kidwag yaabi go noonch yaabi daa kendmowaawag maanda nji, 

miinwaa aaniish maanda enji dbatesnog mshi. Aanind ewiidookaazjig kidwag gaawii nishisnoo nzaam 

biinjina doowan Gashi Akiin, aanind dah ga’ye nendmoog waankiiyendaagod go miinwaa gaawii 

waabjigaadesnoo, gaawii daa nashkwetaamgasnoo kina goji miinwaa daa paamenmigsiinaawaa 

wesiinhyag, minwaa bangii da paamenmigwan kina goji. Aanind gii mkwa’aataagziwag ge 

zhiwebdagbane giishpin nang’kam’gi’seg  miinwaa gii kwedwewag ge zhiwebdagbane Shallow Rock 

Cavern besha teg.  

Dibaateg maanda Zhichgaadeg Wenjishzinok Wow’ye’aag Gamig (Engineered Containment Mound) 

aanind ewiidookaazjig gii kidwag daa nakaazam go maanda nzaam zhaazhi nakaazam Kina Daa miinwaa 

go wodi goji bkaan akiing. Aanind gegwa gii kidwag maanda nji bangiishenh gweta mooshtoom beshaa 

oodenwising, miinwaa wii negaachtoong kina goji kojiing, miinwaa jiibwaa maanaaznaagwag akiing, 

miinwaa wii bskaabiimgag ezhnaawk’kibaa akiing jiibwaa paamendmoowaat. Aanind gegwa gii 

wiiwninenmaa’aan wesiinhyin bemi’yaanjin, miinwaa giiwe wesiinhyig bemi wiisinijig gijiakiing miidash 

miinwa mi dawenjige’aad miinwaa mwan’dwaa gonda wesiinhyig. Aanind dash gegwa gii kidwag miigwa 

maanda ge zhiwepkiba nzaam gaawii kitchi naamkamig ngoo’gaa’des’noo, kenjgaade teg miinwaa 

bemaadzidjig dade paamendaanaawaa miinwaa dash go ni miseg. 

Gonda gaa wiidookaazjig gii kidwag ninda nakaazwinan gaa zaagiyengaadegin aapiji waasmowin’noon 

miinwaa megnaagdoon gaawii naagdoosiim owe noonch nendmowin gaa dibaachigaadeg. Kitchi 

nendaagod waamdaming owa bemaadzid gezhi psikaagwat ninda sanjgon gamigoon miinwaa wii 

waabdaming enishing miinwaa enishiznok. Miinwaa dash go aanind gii wiwninendmoog waa nangdeg 

kina gegoo miinwaa aaniish piichi gbeying waa njitaa’aat ginimaa daa ginowaabjigaade tna’oon waa zhi 

too waad, wenesh tnawoon waa nakaazang wii zhigeng, ezhi waankii’endaagok, zhichigaadeg ge waa 

zhichgeng giishpin gegoo zhi maanaadseg memdige go beshaa Anishinaabeg endnakii’aat(miinwaa go 

https://radwasteplanning.ca/sites/default/files/shallow_rock_cavern_final_2021-03-23.pdf
https://radwasteplanning.ca/sites/default/files/engineered_containment_mound_final_2021-03-23.pdf

midaa’biing), nakaazwinan miinwaa kinomaadwin waa zhi nak’iing miinwaa waa zhi ginoowendming 

nakiitoong naawkinigewinan, miinwaa kwedweng wewiip waa zhichgeng kwejmindwaa gonda (nuclear 

energy) eshtoojig. Gii wiwni’nendmoog ge aanind owe waa zhiwebziwaat gonda enkiijig zhiwe sanjgon 

gamigong miinwaa wii aabiji mino bimaadziwaad miinwaa wii waankiiwaad, miinwaa temgad na ge zhi 

dbamwindwaa miinwaa waa zhi naadmoondwaa giishpin gegoo zhiwebziwaat.  

Aanwe go, temgad go wiwninendmowin maanda wii ani aanken moondwaa waa bi yaajig (Rolling 

Stewardship) nji, ooshmi go niibina gonda gaa wiidookaazjig gii nenmoog mii go ge nishingba, nzaam 

naggdenjgaade, miinwaa go pane da ni naagdenjgaade. Gii kidwag ginimaa go daa nakaazam maanda 

wenjishzinok gmaapiich, miinwaa go maanda Rolling Stewardship ginimaa daa mkwendaanaawaa gonda 

waani yaajig waazhi ginowendmoowaat waanaagwak. Aanind ge gii kidwag maanda ziigwebnaming 

gaawiin gegoo naabdasnoo, mii gweta dkidoong goji shawe’ying. Maanda Rolling Stewardship gii 

waabjigaade ooshmi ge nishingba nzaam kenjigaade temgag miinwaa gaawii maanda wenjishzinok “Wii 

maajaamgasnoo” 

Gonda gaa bi wiidookaazjig gii kidwag mii owe edebwemgak maanda wenjishzinok temgag maanpii 

Kashnaa Akiing nagoogaadeg go kitchi naamkamig maa’ge gaawii, wii maamnanend’mying waa ani 

zhiwebag nzaam ezhi dbabiishkoojgeying ezhi mzoo’we’aangizying miinwaa dash naa wii giik’maa’ying 

wiya jiibwaa wiinaawngdaasad miinwaa jiibwaa binaaj’chigewaad.  

Aanind dash go gii kidwag maanda Rolling Stewardship, oodi shawe’ying bigidnigaade naa ji wii 

miikmang maanda wenjishzinok wii bigidnamoowaan ninda waa bi yaajig wii miikmanid, miidash gezhi 

nenjgaadegba maage daa naa’dad. Aanind go gii dbaataanaawaa maanda naangzhewin wii 

ginoowaabdaming miinwaa dash maanda Rolling Stewardship chigaadeni gonda waa bi yaajig maanda 

megwaa eshchigaadeg. Gaawii daa nishisnoo wii ngadming maage goji shaweying wii chigaadeg nzaam 

giishpin nendming baamaapii daa mkigaade waa zhichgeng. Daa nishingonaa ji mkigaadeg waa 

zhichgeng megwaa gaawii baamaa.  

Gonda gaa bi wiidookaazjig gaawii gii miigwesiinaawaa enendmoowaat maanda Concrete Vault nji ge 

zhichgengba wii sanjgong noondaash maage go aabtoo’ii’ying wenjishzinok.  

Ngii noondaanaa owe wenjishzinok zhichgaadeg besha Anishinaabe oodenwisan, daa dibaajmataadwag  

maanda aki ezhi ginawenjgaadeg. Oodenwisan daa’aa’naa’waa Anishinaabe kendmaawziwin daa 

temgad dash zhinda naaniigaan gegoo jiibwaa zhichgaadeg miinwaa jiibwaa mji zhiibaashkaming aki, 

jiibwaa niizaanwitoowaad nibi wii niiskaadziwaat enji gete zhitwaawin temgag. Naangzhewinan ge daa 

zhichgaadenwan miinwaa daa dgongaadenoon ji wiidookaazwaat ga’ynwaa waa bi yaadjig naa wii ni 

aabijibideg miinwaa wii mibdeg weweni maanda wenjishzinok. Daa temgad ge waan ndaadzing zhinda e 

nendgig kwiinwinan. Aaning geii nendmoog aawang maanda Rolling Stewardship. 

Aanind go gonda gaa bi wiidookaazjig emina daapnang’gik wii maamwi toong kina gegoo bekish go 

gaawii niibina aki da nakaaz’siim, kina go goji miinwa wesiinhyag miinwaa daa wenpanad wii dibishming 

owe e’min’zhaand’moo’waad. Ginimaa gegwa daa zhaabwiichgem maanda nike’yaa zhichgeng. Aanind 

ge kidwag daa nishin temgag maanda wenjishzinok wodi beshaa enji zhitoong gaawii memkaach daa 

moo’siinaa’waa maage da sanjgosiim kitchi waa’saa memkaach go wii zhigeng wen nzaam. 

Mkwenjigaadeg maanda wii maamwisjigeng maage gaawii memkaach wii maamwisjigeng da dgosin go 

ezhi psikaagemgag miwjigaadeg maanda eniizaanag wenjishzinok Gete akiing Anishinaabeg endnakiiyaat 

miinwaa ooshmi nooch bangii ji sawebdeg wenjishzinok was biindnamtaming. Gii noondaami mibzowin 

https://radwasteplanning.ca/sites/default/files/rolling_stewardship_final_2021-03-23.pdf
https://radwasteplanning.ca/sites/default/files/rolling_stewardship_final_2021-03-23.pdf
https://radwasteplanning.ca/sites/default/files/concrete_vault_final_2021-03-23_0.pdf

miinwaa miwjigaadewin gaawii gweta da mkwenjigaadesnoo giishpin nendming wii zhitoong maanda 

maamwisjigan. Miwjigaadewin go ga’ye da dbaamjigaade miinwaa gezhi niiskaadiziwaapa Anishinaabe 

kwiinwinan eyaamjig zhaazhi maanda wenjishzinok endnakiiyaad. Wii debwe’endmowaat miinwaa 

bigidnamwaat wii wiiwkige’yaat wii dibaatamwaad waa ni tegin wenjishzinok sanjgoon gamigoon aabdig 

wii mkwenjgaadeg.  

Gonda aanind gaa bi zhaajig gaa debwetamwaad wii maamwi toong kina gegoo gii dibaataanaawaa 

gaawii wiya jiibwaa kitchi moondang kina gegoo, wii mino ginowaabding, miinwaa wii mnogomding kina 

goji kojiing gaa dash da kitchi tesnoo niizaanziwin mibzoowin. Aanind ge ge mkwenjgaadegban ga 

waabdamwaad gonda ewiidookaazjig waasaa go ji tegba ninda sanjgon gamigon gaawii besha kitchi 

oodenaang miinwaa Anishinaabe oode’nwising.  

Gaa wiidookaazjig gii kidwag aabdig wii ginoowaabjigaadeg ninda ezhi maanda zhigaabwiying maanpii 

Kina Daa memdige go jida gaa naabiisjigaadeg wa zhi ziigwebnigeng. Wodi New Brunswick, waabinong 

nike’yaa gaawii daa daapnigaadesnoo ge naagdoongba wii ziigwebnaming biwgzige waasmowin 

wenjishzinok nzaam gaawii kitchi waankii’endaawgsinoo zhiwe aki.  Ngii noondaanaa ninda aanind 

dibizhgewin mziniganan gaa minding na’ye niwe giin nji zhichgaadenwan ooshmi gonaa egaachgin 

akiinhsan, gaawii gonaa Kina Daa daa de nakaaz’siim. Gii kwedwewag dash aanind aanii dash nindan 

gezhi nakiimgag zhinda? Gii kidwag ge aanind nzaam kitchi ksinaag daa mshkoodin maage go ga’ye 

gegoo kitchi zhawebag kina go goji daa kitchi zhawebad maanpii Kina Daa.  

Waa zhiwebag ge zhinda akiing miinwaa go kina goji aabdeg ntam wiimkwenjgaade pii maajiibidetoong 

maanda ISRW. Gonda gaa bi wiidookaazjig gaa bi zhaajig gii kidwag aki naagdawenjgewin aabdig ntam. 

Aabdig kwii mkwendaanaa jiibwaa binaajtooying aki miinwaa maanpii ezhi maadziimgag kina gegoo. 

Aabdig ge ji naasidoong owe gaa nakaazang maage ganji mibtoong. Gaa’gi besha nibiing da mi zhaasiim, 

miinwaa kitchi nbiin gaawii ginigenh daa mkwenjgaadesnoo wiikaa ji mi zhaangba, wii sanjgoong maage 

wii ziigwebnaming maanda biwgzige waasmowin bembideg nji.  

Ngii noondaami znagag wii nsastaming maadziimgag ninda enwe’eg biwgzige enkaazang ooshmi Nswaag 

nsa biboon miinwaa dash ninda sanjgon gamigon bjiinag da kenjgaadenwan. Kitchi gbeying aabdig kwii 

naabmi miinwaa kwii nda zhichgemi nzaam manjgopii wii niiskaadat noonch zhiwebat kojiing. Kitchi 

mewzha, gaawiin kii mkwenziinaa ezhwebag nango wodi Kitchi Giiwedinong – Aaniish gonaa was 

zhiwebag mampi go ni miseg. Aabdig kwii mkwenmaanaanig gonda waa bi yaajig miinwaa aabdig wii 

nakaazying Anishinaabe Kendmaawziwin wii kinoomowindwaa ezhki maadzidjig giishpin wiinwaa waa ni 

naagdendmowaawgwenh. Aabdig wii kendming waa zhichgeng, noonch gegoo wii ginoowaabjigaadeg, 

wii dakendming kina gegoo, miinwaa wii giikmindwaa wii aabijibdeg ndakenjgewin miinwaa ge 

zhiwebkiba giishpin gegoo kitchi zhiwebag zhinda enji ziigwebnigeng.  

Wii kendming naa waani zhi minzhaandming kina gegoo, gonda gaa bi wiidookaazjig gii kidwag aabdig 

wii temgag kina goji kojiing wii ninasing, memdige go nbiish miinwaa enaagmig nbiish. Giishpin gegoo 

tesnog wii aabiji naagdawendming nbiish miinwaa enaagmig miinwaa giitaaying ebidakdegin, miinwaa 

zhashkiing, daa kitchi binaadad ginimaa.  

Ngii noondaanaa ji ginoowaabdaming waa zhiwebag pii giizhaawkinigaadeg wii teg ninda sanjgoon 

gamigoon. Giishpin oodenwising wii wiiwkge’aat, aaniish ge zhiaawk’kiba temgag maanda shkonganing? 

Daa de aangzhem maage daa’de ndaadzim nago zhiwe wii mina zhawebag naa jiibwaa mji zhawebag 

kina go goji akiing? Wenesh ge zhichgengba wii dibizhgaadeg kina gegoo – shkonganing – wii dgo’nin 

kina wiya, dibaajmatwindwaa kina endaajig zhiwe, gezhi naagdoowenj’gaadegba noonch gegoo. 

Wenesh maanda enaangzhed wii nokiitood waa zhichgeng? 

Ninda dibaajmiwnan gaa bi tegin wii dibaataming wenesh enaangzhed wii nokiitang waa zhichgeng gii 

saweshkaanoon niibina nendmowinan miinwaa kidwinan epiichi kitchi twaa endaagog wii maamwizing 

zhinda kina maanda enkiitgig miinwaa gii kinwaajbii’aanaawaa ninda naangzhewinan kitchi gimaa, kitchi 

gimaanaang miinwaa go gonda biwgzige waasmowin wenjishzinok eshtoojig. Gonda gaa bi wiidookaazjig 

gii kidwag, maaba NWMO memaanji ntam gaabwid wii nokiich’gaadeg maanda ISRW. Ni zhiibaabdeg 

maanda aabdig wii naagdawenjgaadeg miinwaa wii yang zhiwe.  

Anishinaabeg miinwaa oodenwinhsan daa’aahnaawaa kidwin, gaawii gweta bemgaabwidjig aawsiiwag. 

Bemgaabwidjig ginoonaa’waan kitchi gimaan, kitchi nokiiwin miinwaa wnjishzinok eshtoodjig, miinwaa 

besha etegin gimaa oodenwinhsan. Mii maanda aabdig ga’ye Anishiaabeg waanji dgobziwaad zhinda 

gegoo maawkinigeng maage go gayaabi gegoo wii mi zhichgeng. Wiya go aabdig wii mi niigaangaabwi 

enjbaad zhinda ga’ye Anishinaabe oodenwising pane go gegoo mi nankiing.  

Netaa dibaachigaadeg gonda gaa bi wiidookaazjig gii kidwag owe ge nokiichgaadegba aawan 

Naaskodaadwin, giigidoowin, zhiibwaasezwin, miinwaa aabdig nkwet’moowin. Wii aabiji 

dibaajmaataading miinwaa debnaming neyaab genoondmingba aapiji ndawendaagod zhinda 

tkweshkadaading. Aabdig ge wii temgag bizindaadwin miinwaa wii nsaawksemgag wii zhi maajtaang 

miinwaa wii bigidnaming wii zhichgeng ekidwaad Anishinaabe oodenwisan. Aabdig maanda wii 

zhichgeng naa wii minabidgeg naadmaadwin miinwaa naaskodaadwin. Gaa bi wiidookaazjig ge gii 

nsidwaabdaanaawaa ooshmi yaa’aad espigaabwidjig daa temgad go noonch ge zhi dbizhmangban waa 

ni zhichgeng wii mibdeg maanda.  

Gii kidam dash aapiji kitchi piitendaagod wii ndabiiming genishingba zhinda wii njibaamgag ekendgik 

miinwaa kitchi nokiiwining miinwaa go wii dibaajmatoondwaa Anishinaabeg pii zhitoong miinwaa 

maajtaatoong sanjgoowin waa ni nokaazang kitchi gbeying wani miseg. Anishinaabe oodenwinhsan 

miinwaa gonda ewiikgigejig aabdig wii aabiji yaa’ad miinwaa wii naagdoo’mowaad maanda 

maajtaamgag, zhichgaadeg, mibdeg miinwaa dibizhming biwgzige waasmowin nokiiwin kina go.  

Gii mkwa’aataawgziwag gegwa ji chigaazgobinenh wiya kitchi gimaanaang enjbaad jibi ooshmi 

ginoowaabdang maanda biwgzige waasmowin nokiiwin, miinwaa ooshmi ginoowaabdang shki kiin 

ginimaa genjibaamgobinenh maanda nda zhichigewin, miinwaa genokiitwaad ninda nyagaanzinjin wii 

ginoowaabdamwaad waakiiwin miinwaa dbaamjigewin. Wii nokiimgag aabdig we temgag kina gegoo wii 

ginawaabdaming gegoo, kina go goji kojiing wii naagdawendming, wii naagdoowendmindwaa 

bemaadzidjig, miinwaa enishing dibaajmaataadwin zhinda oodenwising enji mooshtoong maanda 

wenjishzinok. 

Gaa wiidookaazjig gegwaa gii kidwag ninda oodenwisan e mooshtoowaad maanda mibdewin da 

dgojiingaazwag zhinda kenjgewin miinwaa giigdawin teg. Memdige go biwgzige waasmowin 

kendmaawziwin miinwaa ntam nekwetang gegoo zhawebag kendmaawin miigweng, miinwaa wii 

wiiwkgeng wii bizhaang miigweng kinomaadwin ezhwebag biwgzige waasmowin teg. Aangzhewinan go 

da zhichgaadenoon, miinwaa eko maadzing go daa tenwan oodenwis enjgaabwit naangzhewinan maage 

biwgzige waasmowin endjiikgik ge yaadjig zhiwe wii wiindmaage’yaat ezhwebag biinja’ying miinwaa go 

gaa’taaying maanda nokiiwin enokiing besha zhinda gete akiing. Aapiji go kitchi aawan wii mina 

naangoomding zhinda oodenwising miinwaa pa piichin wii tkeshkadaading wiikmindwaa eshki 

maadzidjig miinwaa gonda getchi piitzidjig.  

Aanind go geyaabi ge zhichgengba gaa kidwaad gonda gaa wiidokaazjig na’ye ji tegba ooshmi wii 

naadmoondwaa Anishinaabe oodenwinhsan wii dakendmoowaad piichin, wii nchike gaabwi’yaat, 

miinwaa wiinwaa wii mindizwaat. Daa naadmaagwaan dash megwaa Anishinaabeg geshtoodjig wii 

naadmaageyaat, miinwaa wii toowaad naadmaagewin zhiwe megwaa gegoo tesnog. Miinwaa 

Aabtooziinh oodenwinhsan aabdig wii niigaan’naanaa’waa zhinda tkweshkadaadwin miinwaa maanda 

waa da zhichgeng.  

Gaa bi wiidookaazjig gii kidwag aapiji go kitchi piitendaagwad wii zhiibwaamdaming maanda nokiiwin 

ezhwebag miinwaa wii dibaajmang ezhwebag, ezhi niizaanag, miinwaa ji zhinoomaageng gonda kina 

zhinda e ntamgaabwidjig biwgzige waasmowin nokiiwin piinish Kitchi Gimaanaang. Mii maanda 

kenjgewin enendaagog wii wiidookaazwaat Anishinaabeg ji wiindmaage’yaat miinwaa wii naagdoo’waat 

maajtaang maanda wii maajiibdeg.  

Wii naangzheng owe wii kinwaajbiiming kina gegoo gaa bi zhiwebag, e’aabiji wiiwni’nendmowinan, 

miinwaa gezhi mji zhiwebkiba aabdig ntam gegnawaabdaming zhinda biwgzige waasmowin nokiiwin. 

Aanind gaa bi wiidookaazjig gii mkwa’aangewag ji tegba Ge zhigaabwidjig Ekwaabjig maanda 

maajtaamgag da Zhichgewin miinwaa da dgojiingaazwag Anishinaabeg miinwaa Entamgaabwidjig. 

Giishpin sindwaa gonda Ekwaabjig, kina go wiya da kendaan ezhwebag miinwaa da 

kinwaajbiiyaa’naawaa kina gegoo. Da nishin ge gwa zhinda wiya jiibwaa ni kshkichiget nchike miinwaa 

gaawii goji ji jigaabwisii.  

Wii nokiitming maanda da zhichgewin dawendaagot pii maajiibdetoowaat maanda. Anishinaabeg 

ewiidookaazjig gii kidwag aapiji kitchi piitendaagod wii yaaming aapiji enishing dibaatamwin pii 

ginoondwaa gonda getchi shpigaabwidjig miinwaa wii aabiji tkweshkadaading ninda ge wii dibaataming 

gaabi kidang miinwaa dibaajmowin. Na’ye gii dibaataan’aawaa ji nishingba; giitaadbing, kenjgewin 

minding miinwaa gonda noonch getchi shpigaabwidjig daa miigwenaa’aa waa dibata’ming maage ge 

nankiing’ba.  

Gii kitchi dibaachigaade go ga’ye kina go goji wii mina aawang.  Maanda etemgak Kina Daa wii mina 

awang, zhi kenjgaade kina go goji zhiingendwin, miinwaa gaa zhi mji doodwindwaa Anishinaabe 

oodenwinhsan miinwaa gete aki geshkam go ani kenjgaade. Kidoomgad ninda shkonganan maanpii Kina 

Daa eta bangii niizhing miigweta minig eteg aki. Miidash wiigo zhinda enji zhigewaad maage enji da 

zhichgeng wii wiinaag maage wii wiinaagmig kina go goji. Aabdig we ginoowaabjigaade naa wii 

minomaadzing, minwaa wii waankiing ji gete akin. Aabdig maanda wii nsidwaabjigaadeg miinwaa gaawii 

daa zhiwebsinoo zhinda biwgzige waasmowin nokiiwin. Giishpin gegoo zhi maanaadseg  daa kitchi 

zhiwebziwag gonda Anishinaabe oodenwinhsan. Wii waankii’aat dash Anishinaabeg miinwaa waa ni 

yaadjig mii we getchi piitendaagog. Anishinaabe kina go goji miinwaa wii dibaataming naawkinigewin 

aabdig ga’ye wii nsidwaamjigaadeg miinwaa wii zhichgeng zhinda Anishinaabe akiing.  

Wenesh owa zhinda geyaapa? 

Kina zhinda gaa wiiookaazjig gii kidwag go gwek, maanda wii zhaabwingaadeg ISRW aabdig Kitchi 

gimaanaang ga’ye wii yaawag, miinwaa go besha etegin gimaakaanan. Gonda Kitchi Gimaa naang wii 

miigwet ezhwebag mzoowe kina goji, miinwaa ninda gimaakaanan etegin besha nzaam 

giikendaanaawaa besha enkamgag. Beshaa gimaakaanan daa miigwen’aa’a weweni naadmaadwin 

miinwaa zhinoomaagewin kina zhiwe egmaakdoowaajin miinwaa Anishinaabe oodenwisan.  

Anind go Anishinaabe gaa bi wiidookaazjig gii zhinoowaa’naawaa ndawendaagod maanda Canadian 

Nuclear Safety Commission wii niiganziikdang maanda zgaksidoong miinwaa sanjgoong nzaam wiinwaa 

getchi kendgig waa zhi zgaksidoong maanda. Gii nsidwaabjigaade gonda biwgzige waasmowin eshtoojig 

dibaa’naawaa maanda wiii dakendming, daa mina daapnaanaa’waa dash maanda kitchi gimaa naang 

naa wii ni minabdeg. Gaa wiidookaazjig ge gii kidwag maanda dakenjgewin da zhinoomaagemgad 

maanda biwgzige waasmowin wenjishzinok ge zhi aanji nakaazgiba.  

Maanda nendmowin “dbage owa ewiinkamgizit”, gonda ewiidookaazjig gii waabdaanaawaa gonda 

waanjishzinook ooshmi wii moondmo’waat bekish gonda ISRW bekish go kina engendeg wii 

ziigwebnaming wenjishzinok miinwaa wii minzhaandming gegwa. Yaabi go, gonda gaa bi wiidookaazjig 

gii kidwag kina en’gendeg da matookiiwag gonda getchi nakaazjig bembideg. Gii kidam ge, kitchi 

piitendaagod wii sawebnigaadeg gonda egmaawjig miinwaa wenjishzinok eshtoojig, gnimaa go nzaam 

da ni beshaa zaamdiwag.  

Ngii noondaa’naa gegwa aapiji kitchi piitendaagwad maanda biwgzige waasmowin nokiiwin wii 

paamendmowaat nawendwin miinwaa wii naaskowaa’aat Anishinaabe oodenwisan jiwii miik’mo’waat 

gegoo bi zaagi’ebdeg maage bi naawgwag miinwaa dash wii aasgaabwitmoowaat waa ni aanke’yaadjig 

waa naagdoowendmoowaat. Gonda gaa bi tkweshkdaadjig gii kidwag aabdig wii daapnaming zhigewin 

miinwaa wii nagdoowendming ezhi nbochwedying, wii waankiiying miinwaa wii naagdoo’wendying 

maanda wii ani miseg memdige go waa ani kitchi aawang gnwesh go, wii dibaajmaataad’ying, miinwaa 

naa wii temgag zhiibaa’aamdawin wii waamdaming ninda znagziwinan miinwaa dash ji de 

naadmoondwaa weweni gonda waa ni yaajig ga’yenwaa weweni ji de miik’mowaat maanda bemi 

zhisjigaadeg wii ani moondmo’waat. Mii go maanda bezhig genwaabji’gaadeg zhinda naasko’daadwin. 

Ngii noondaanaa aapiji go kitchi nendaagod wii daapnaming waa zhichgeng kina gonaa wii mina bideg 

maanda ga’ye Kina Daa ezhi gaan’widood Naaskodaadwin nji kina Anishinaabeg.  

Ninda edgo’tegin zhinda mii gaa zhi boozbiige’yaat gaa debnigaadegin maanpii ISRW Anishinaabeg gaa 

miigwe’aat.  

• Appendix A piinish F gii digotenwan Nam Anishinaabeg Gii Tkweshk’daad’waat Owe Gaa 

Noondmaang Mizinigan. 

• Appendixes G piinish I aawinoon shki boozbiigewinan eko niizhing Anishinaabeg 

Tkweshk’daadwaat Owe Gaa Noondmaang.  

Edgoksing miinwaa Kina Edming maanda kidwinan: 

Edgoksing A- Anishinaabeg Pikwakanagan Enjbaajig Gaa zhi 
Boozbiimoowaat, Gaa Zhibiigewaat Boozbiigewin, Wiikbidoong Kina Gegoo 
Maanda Wenjishzinok Nji, Binaakwe Giizis, Niiwin Giizhgad, Niizhing 

Mdaaswaag shi Niizhtana shi bezhig Biboongag 

Edgoksing B – Aabtooziinhyig Ontario Enjbaajig, Zhibiigewin Boozbiigeng, 
Wiikbidong Kina Gegoo Maanda Wenjishzinok Nji, Binaakwe Giizis, 
Niizhtana shi bezhig giizhgad, Niizhing mdaaswaag shi niistana shi bezhig 
biboongad 

Gaa Bi Zhiwebag: 

Maanda Wenjishzinok Minzhaandmowin Enaapkaazjig (NWMO) nchke gaabwiwag, gaawii go goji 

ndaadzisiiwag geyaabi, gii maajtaawag dash Niizhing mdaaswaag shi niizh biboongad Kina Daa biwgzige 

waasmowin nokiiwin eshtoojig wii maajtaatoowaad kitchi gbeying waa ani zhi sangoong maanda Kina 

Daa getchi shpaamgag wenjishzinok. Neying Niizhing mdaaswaag shi niistana biboongag, maaba NWMO 

gii miingaazwag wii niigaan niikmowaad wii nda zhichgeng naa wii waankiiyendaagog Kina Daa ezhi 

taa’sat maanda noonch bangii piinish go aabtoo aawang epiichi niizaanag wenjishzinok. Maanda eshpiig 

wenjizinok nakaazam wii naabjikaazang neyaap ooshmi biwgzige waasmowin mide wii zhitoong, 

ndawendaagod dash wii wiingezing minzhaandmoowin kitchi gbeying. Dbaamdaming dash maanda 

eshpiimgag wenjishzinok, bangii piinish aabtoo aawang wenjishzinok gaawiin aapiji niizaansinoo 

bemaadzit wii de psikaagod miinwaa bangii dinkaagon, jina ge wii nchike aadzid piidash zhiigo 

mdaaswaag shi biboon. Zhaangswi shi niizhwaaswi minig piichi ngodwaag wenjishzinok eshchigaadeg 

kidoomgad bangii maage aabtoowiying zhi maanenjgemgad kina wiigo. Noonch bangii wenjishzinok dgo 

temgad aanind enkaazang, gzibiignige jiishdaganan, gdigiigaanhyin, gwiwnan miinwaa wiigasiinh gegwa 

mkigaade zhinda sanjgoning. Maaba NWMO’s waazhi ntami tkokiit pii maajiikang maanda da zhichgeng 

wii mino minzhaandming maanda bangii miinwaa aabtoo’iing wenjishzinok aabdig naa da 

tkweshkadaadim wii nbochiding kina bemaadzidjig ge. Pii dash zhinda nbochiding, maaba NWMO da 

kinwaajbiiyaan owe beshgendjigaadeg minzhaandming maanda bangii miinwaa aabtoo ing wenjishzinok.    

Jida go na Ow wiik jich gaadeg 

Niizhwaaswi mjimenjgan tkweshkadaading gii zhibiigadenoon wii tegin gonda Aabtooziinhyag Ontario 

zhi zhaangswe dakenjgewin enaapkaazjig wii miigweyaat ga’ye enendmoowaat maanda nji wiikbidoong 

kina gegoo wii minzhaandming bangii miinwaa aabtoo aawang wenjishzinok. Zhinda dash niizhwaaswi 

nching gii tkweshkdaading, niizh gii mki gaadenwan RCC gaa mkamwaad wii maajiibdeg maanda wii da 

zhichgeng.  

Waankiiwin: Wii waankiiwaad bemaadzidjig kina miinwaa go kina go goji gaa manji kitchi 

wiwninendmoowaat kina goji. Miwjigaadeg maanda wenjishzinok miinwaa waa zhinaagwag sanjgon 

gamigon go ga’ye niizhing gaa ginowaabjigaadeg wii dibaachigaadeg miinwaa ooshmi weweni wii 

kendming waa naawkinigeng. Gaa bizhaajig gii kidwag maanda mibzoowin daa aawan bangii noonch wii 

zhwenming netowging gamigoon miinwaa dash gaawii da nise siiwag. Maanda wenjishzinok daa 

sanjgom noonch bangii egaaching sanjgon gamigon, miinwaa bgojaying, gaawii besha nbiishing wii 

temgag noonch waankiiwin.  

Tkweshkadaading: Gonda RCC gii kitchi piitendaanaawa gii zhiwebag wii de miigwe’aat enendmowaat 

wii maajibdeg maanda da zhichgewin miinwaa gii kidwag wii ni aabiji tkweshkadaading. Gaa bi zhaajig gii 

kidwag da zhibwaase’aah kina e nokiing gonda eshpi gaabwidjig wii kitchi piitendmowaat miinwaa wii 

aabiji wiidookaazwaat maanda maajiibideg da zhichgewin.  

Gamig Waa zhi Zhichgaadeg 

Ensa tkweshkadaading, gonda gaa bizhaajig gii kwejmaawag endgweh go ooshmi go ji nendmoowaat da 

zhichgewin wii temgag ninda sanjgon gamigon besha wodi enji zhichgaadeg maanda wenjishzinok 

maage go ooshmi bangii now’gowing ji tegba. Gonda RCC go ooshmi gii nendaanaawaa bezhig maage go 

ooshmi baangii gamigon naa wii zhenming nisewin miinwaa bangii aki ji binaadgiba. Aanind go gonda 

gaa bizhaajig gii nendmoog ge zhi nishingba wii gwenaamdaming wii teg ninda, mii ji zhichgaadegba owe 

ge bi ginoowaabdagig miinwaa wenpash waa bi madbijig enaapkazjig gaa temgag tanoowan gii miikming 

maanda getchi niizaanag wenjishzinok da zhichgewin. Gonda Region 7 Consultation enaapkaazjig gii 

kidwag maanda egwenaamjigaadeg wii temgag gaawii besha nibiishing, aanind dash go bkaan goji 

eyaajig gii kidwag maanda oodenwinhs da aawan gaa mnendmowaat miinwaa noonch bangii gaa 

psikaagwaad (nuclear) nokiiwin.  

Aanind dash go gaa bizhaajig gii mina daapinaanaawaa noonch bangii sanjgon gamigon, gii temgad go 

ga’ye ndawendzigwaa wii midaabaajigaadeg maanda besha. Maanda nendmowin gii nendaam nzaam gii 

tenwan wiwninendmowinan nji maanda entoging gamig e zaagdaasing nzaam maanda bembideg, 

miinwaa nizaanziwin teg kina go goji miinwaa bemaadzidjig yaa’aat, miinwaa depsesnok wii temgag 

miinwaa waa mi zhaang. Ooshmi go maanda ginawaabjigaadeg wiindmaagemgad enishing miinwaa 

enishiznok, mii ge ginawaab dam waapa aanind wii kendmowaat waa zhi naawkinige’yaat.  

Pii dabaataming waa zhinaagok gamig waa zhi zhichgaadeg, Gonda RCC giii nendmoog maanda Deep 

Geological Repositories (DGR) wii sanjgong aabtoo wiing miinwaa naadgodnoong bangii wenjishzinok. 

Gonda DGR gii bshagendjigaadenwan nzaam bgoja’ying tegin miinwaa go noonch mandaa naawgog. 

Niibina go gaa bizhaajig gii waabdaanaawaa ji zhaab wiich geng ba dgotoong aabtoo wiing miinwaa 

bangii wenjishzinok wii temgag maanpii noonch eshpiimgag gamig. Gii naa’aan dash niwe Region 2 

Consultation enaapkaajig ji nokaazgiba gebaakkogaadegin mooniganan ji sanjgongba biwgzige 

waasmowin wenjishzinok. Gmaapiich gonaa wii ani dibaataming maanda, ooshmi go yaabi da 

dibaachigaade wii kendming na waa zhi maawkinigeng. Ginoowaabdaming go nindan aanind wii 

sanjgong, kendmawziwin miinwaa ngadendming ninda DGR go ji nishingba gonda MNO da RCC wii aabiji 

dibaataming.  

Maajiibadetoong 

Pii dibaataming ge nishing ba waa zhi maajiibdetoong maanda wii da zhichgeng, gonda RCC piichin gii 

kidwag mina nendmowaad maaba NWMO ezhi maajiibdetood Bebgii wii ni minzhaandeg. E 

nchike’gaab’widjig dibamwinjig Kina Daa wii mibzang mide enkaazang eshtoojig gaa mchi yaajin kitchi 

gimaanaang ga’ye ooshmi nendang maanda da zhichigewin wii maajiibdeg maanda gaawii gegoo 

naabdendziinaawaa. Memdige go maanda nji awang miinwaa wii maajiibdeg maanda da zhichgewin 

miigo nzaam Anishinaabeg miinwaa gonda e mshko tkokiijig epiichi nda zhichgeng. Wiikdokdaadwin 

miinwaa aabiji debnaming kendmaawziwin jibdeg wodi aanind wenjishzinok e yaadjig kiing gii 

minwenjgaade, gjwebnaming ziigwebnigewin goji bkaan enjbideg wenjishzinok maanpii Kina Daa. Gii 

kidam gegwa maanda da zhichgewin wii ani minabdeg miinwaa wii dibishming pa piichin.     

Waa Ni Zhi Tkokiing 

Maanda shkintam minzhaandming bangii miinwaa aabtoo wiing wenjishzinok da zhichgeng 

tkweshkdaading wiidbindwin MNO RCC aapiji nishinwan wii maajtaatoong waa dibaataming miinwaa 

kendming wenesh getchi piitendaagok maanda wii ani da zhichgeng. Yaabi wii ni tkweshkadaading, 

maaba MNO LRC kidwag ooshmi da ginawaabjigaade weweni wii ginawaabdaming waa bi tegin ji tegba 

sanjgon gamigon miinwaa waa zhi zhitoong miinwaa ge zhi naawk kiba miinwaa waa nangdegba naa 

ooshmi bangii wii zhichgaadeg miinwaa waa zhi bidaabiing. Maanda go weweni ginawaabdaming da ni 

temgad  gonda enaapkaazjig weweni wii dibizhmoowaat wani zhichge’yaat miinwaa waa 

naawk’ni’ge’yaat. Gii temgad go kidwin ga’ye wii wiido’kaazwaat Aabtooziinhyig miinwaa e shki niig jig 

ninda waa ni tegin Tkweshkadaawinan miinwaa kenjgewin miinding.   

Edgokwising C - Kebaowek Zhibiigewin Boozbiigewaat – Wiikbidoong Da 
Zhichgewin Nji Wenjishzinok, Manidoo Giisoonhs, Mdaaswi Giizhgad, 

Niizhing Mdaaswaag shi Niishtana shi bezhig Bib December 10, 2021 

Edgokwising D – Kitchi Giigdoowin Zhibiigewin Naawkinigewin #3 Zhibiige 
Boozbiigewin, Wiikbidoong Da Zhichgewin Nji Wenjishzinok,Manidoo 
Giisoonhs, Nsamdana Giizhgad, Niizhing mdaaswaag shi niishtana shi 
bezhig 

Edgokwising E – Ntam Eshgaabwidjig Waasmoowin Emshkoogaabwidjig Zhibiige 
Boozbiigewin, Wiikbidoong Da Zhichgewin Nji Wenjishzinok, Nimebine Giizis, 
Mdaawswe shi bezhig giizhgad, Niizhing Mdaaswaag shi Niishtana shi Niizh Biboongad 
(Gii Tkweshkadaaim Manidoo Giizis, Niishtana shi Ngodwaaswi giizhgad, Niizhing 
Mdaaswaag shi Niizh Biboongad) 

Edgokwising F - Mi’gmawe’l Tplu’taqnn Ezhi Dgopkaazwaat Zhibiige 
Boozbiigewin, Wiikbidoong Da Zhichgerwin Nji Wenjishzinok, Nimebine 
Giizis, Niizhtana shi naanan Giizhgad shi Niishtana shi Niizh Giizhgad,  

(Gii Tkweshkadaadwag Ziizbaakdoke Giizis, Nsamdana shi bezhig 

Giizhgad, Niizhing Mdaaswaag shi Niizhtana shi Niizh Biboon) 

Edgoksing G – Kitchi Gimaakaan Zhibiigewin Naawkinigewin #3, Zhibiige 
Boozbiigewin, Wiikbidoong Da Zhichgewin Nji Wenjishzinok, Odemin 
Giizis, Niishtana shi Nshwaaswi Giizhgad, Niizhing Mdaaswaag shi 
Niishtana shi Niizh Biboongad 

Edgokwising H – Kitchi Gimaakaan Zhibiigewi Naawkinigewin #3, Zhibiige 
Boozbiigewin, Wiikbidoong Da Zhichgewin Nji Wenjishzinok, Makwa Giizis, 

Niizh Giizhgag, Niizhing Mdaaswaag shi Niishtana shi Nswi Biboongad  

Edgokwising I - Saugeen Anishinaabek, Kina Go Goji Kojiing Aachkinigan 
Zhibiige Boozbiigewin, Wenbig Wiikbidoong Da Zhichgewin Nji 
Wenjishzinok, Odemin Giizis, Niizhtana shi Giizhgag, Niizhing Mdaaswaag 
shi Niizhtana shi Nswi Biboongag  

Edgokwising J - ISRW Naagdoowinan 

 

 

Maaba NWMO gii zhibii’yaanaawaan waa naagdoo’waajin enjbideg zhiwe gaa noondmoowaat Kina Daa 

bemaadzinjin miinwaa Anishinaabeg gaa kidwaad. Nindan Naagdoowinan gii dgo tenwan zhinda kina 

bemaadzidjig gaa gakenjgaadek miinwaa gaa naawbiigaadek wodi gii tkweshkdaadwaat Canadian 

Radioactive Waste Summit — mii maanda ntam gii tkeshkdaadwaad wii njiikmoowaat Wiikbidoong Da 

Zhichgewin Nji Wenjishzinok(ISRW), gii nakmigad Ziizbaakdoke Giizis, Nsamdana Giizhgad piinish 

Nimebine Giizis, Ntam Giizhgad, Niizhing Mdaaswaag shi Niishtana shi bezhig biboongad. Ninda waa 

naagdoong gaa jibaamgag zhinda gii nakaazam wiin njind’ming zhiwe wii ani tkeshkadaading pa piichin 

gonda ISRW tkweshkadaading.      

Ninda Naagdoowinan:     

• Waankiiwin kitchi aawan naagdoowin     

• Wiindmaagewin kendmaawziwin etemgag    

• Mnaadendan Anishinaabe ezhgaabwiyaat miinwaa zhibiigewin naawknigewinan     

• Ji waabjigaadeg enokiiyin miinwaa tkweshkoowig bemaadzidjig     

• Tkweshkan maage go noonch zhaan nendenjigaadeg     

• Mina ginoowendan zhoonyaa     

• Nakaazan kina nakiiwin etemgag     

• Waankiiwin aabdig ntam wi chi gaade 

• Kina go goji ji naagdoowenjigaadeg     

Maanda ezhbiigaadeg kina:     

• Maanpii Wiikbidoong Da Zhichgewin Nji Wenjishzinok aabdeg wii temgad waankiiwin kina goji 

wii niigaanbideg maanda pii maajiibideg miinwaa nakiimgag. Waankiiwin, miinwaa 

naagdoowendming bemaadzid minabimaadziwin aabdeg wii mkwenjgaadeg ntam kina gegoo, 

gaawii mamdaa wii dbasendming.     

• Maanda Da Zhichgeng aabdeg wii nokiitoong wii waankiimgag ninda gamigoon, nakaazwinan, 

waanji zhigen, miinwaa kenjgewin debnaming miinwaa miigweng.     

• Maanda Da Zhichgewin aabdeg wii zhitood kina go goji naagdoowenjigaadeg, miinwaa go 

naagdawenjigaadeg noodin, nibi, siniinhsan, wesiinhyig, miinwaa en’daa’aat.     

• Maanda Da Zhichigewin aabdeg wii nakiichigaade miinwaa wii mibdeg ji tweshkamang ezhi 

ndawendaagok wii waankiimgag mina bimaadziwin, waankiiwin, miinwaa wii waakiiwaad 

bemaadzidjig miinwaa kina go goji.     

• Maanda da zhichgeng aabdeg wii kendaan kina go gegoo wenjishing kendmaawziwin. Na’ye 

maanda Gete kenjgewin, mzoowe etemgag ezhi nakiimgag kina gegoo tanoow kenjgewin, 

bemaadzit zhi kenjgewin, besha tanoow kenjgewin, miinwaa go mzoowe ezhi zhichgeng gegoo. 

Maamwisdoong go ga’ye gete kenjgewin miinwaa waa zhi maadzing go tkobjigaade wii 

mshkoosing maanda Wiikbidoong Da Zhichgewin Nji Wenjishzinok.  Na’ye go zhinda dgosin 

kendming maanda aki miinwaa kina go goji. Dgosin go ga’ye zhinda getchi piitendjigaadek 

miinwaa naagdoowinan naa wii ani minabideg miinwaa ginawenjigaadeg wenjishing miinwaa 

getchi aawang nawendwin.     

• Maanda da zhichgewin aabdeg wii mnaadendaan Anishinaabe nendaawgiziwin miinwaa zhibiige 

naawkinigewin miinwaa wii makwendming ginimaa yaabi daa tenwan gaawii mshi e 

naawsidjigaadesnoo dibendaaswinan gonda Anishinaabeg eyaamwaat miinwaa dash maaba 

Kitchi Gimaa naang waa naa sidoot.     

• Manda da zhichgewin aabdig wii nakiichigaade weweni wii ginawaabdaming bekish naa 

bemaadzidjig ge zhi kendmoowaat enkamgadnik, miinwaa go bekish wii wiindmoowindwaa 

Eshkiniigjig miinwa Anishinaabeg. Kitchi piitendaagod wii ntami maajtaang wii miigweng 

kenmaawziwin na gen sastaming miinwaa wii wiindmowindwaa gonda emooshtoojig maanda de 

zhichgewin. Kwedwewin miinwaa wiwninendmowinan aabdig wii noondjigaadenoon. Maanda 

bjiinag bi kenjigaadeg aabdig daa nakaazam zhinda Wiikbidoong Da Zhichgewin Nji 

Wenjishzinok. Aabdig ge da wiindmaagaazwag kina bemaadzidjig.     

• Maanda da zhichgewin aabdig wii nakiichigaade miinwaa wii mibdeg weweni ge da 

minzhaandjigaade zhoonyaa jiibwaa kitchi bookshkaamgak miinwaa wiibwaa mji zhiwebag wide 

bgosaamin go waasmoowin debagedjig, kitchi gimaan debamwaajig, maage gonda 

memaadzidjig waa bi yaadjig yaabi.      

Edming Kitchi Kidwinan (Wenjishzinok Minzhaandming)    

Gepgaak Waa nakaazang: Waa nakaazang esiniishwang dibishkoo gonaa zhashki, goji epgijgaadel 

esiniiwang, maage zhigewin goji epgijgaadek. 

Kitchi Asiniiwan Mkak: Kitchi Asiinwan Mkak zhichigaade besha gidjaying besha enjiziigwebnigeng kina 

goji enkaazang mzoowe kina goji akiing wii ziigwebnigaadeg noonch bangii wenjishzinok (LLW).e (LLW). 

Ninda kitchi sinii mkakoon zhinaagdoon getchi mchaagin sinii mkakoon miinwaa owe sanjgowin da 

tenwan gmaamnig go ninda tanowan. Endsa bebezhig go daa temgad waa zhi ziigjiwang miinwaa da 

temgad ‘ aki’ii gba’gan’ nakaazang niibina nawng giseg zhashki, miishkoonhsan miinwaa aanind 

ezaak’kiig aking da shawejigaade gija’ying. Maanda tinoow ziigwebnigewin da nakaazam noonch go 

tinow enkam’gaag. Daa aankechigaade’noon gegwa, piichin go daa aakesjigaade noon ezhi 

ndawendaagog go.  

 Kitchi waankaagan: Kitchi waankaagan wanji ziigwebnigeng geshkam go zaagii’yebdemad wii 

nakaazang nji maanda wenjishzinok waa nchiketeg gitchi gbeying maage go ngodwaag nsa biboon go 

ooshmi. Daa nishin wiigo wii ziigwebnaming bemgii maanda aabtoo aawang wenjishzinok (ILW). Ninda 

kitchi waankaaganan megwaach Naanwaag piinish mdaaswaag shi dibagan minig ninda wenjishzinok 

shkapjiganan da niisnigaadenwan zhichgaadeg kitchi sanjgoon naamkamig.    

Kitchi Moonigan(DGR): Genoosing kitchi moonigan tenwan niibina enaabising namkamig miinwaa 

aachkingaanhsan chigaadeg wenjishzinok ngodwaag shi dibagaanhs naamkamig. Ninda sanjgonan 

zhichigaadenwan wii taasang niibina waa zhi gbageng: gbagewin wii chigaadeg wenjishzinok  miinwaa go 

wii chigaadeg aking enjbaamgag wii gbageng jiibwaa ziigjiwang miinwaa wiibwaa baamenmigwaad 

bemaadzidjig miinwaa zhiwe giitaa’ying.    

Ziigweb’nigeng: Chigaadeg wenjishzinok wiikaa go jibwaa paamendming.       

Zhichgaadeg Wii Taasang Wow’ye’aag Gamig (ECM): Maanda Zhichgaadeg Wii Taasang Wow’ye’aag 

Gamig zhichgaadenwan beshaa go git’kamig chigaadeg wenjishzinok enbiishwang miidash miinwaa 

gbagaadeg noonch gegoo akiing enjibaamgag dibishkoo gonaa aki’ii maage waabgan. Niibina go 

shawegsidjigaade noonch ezhiigak wiibwaa ziigseg kina go goji. Ninda tinow gamigon temgad 

ewiinaagmig waa zhi ni siigseg miinwaa wazhi mshkikii kaadeg ge. Maanda Zhichgaadeg Wii Taasang 

Wow’ye’aag Gamig nishin wii chigaadeg bangii noondaash yaawang wejishzinok gaawii ge ni bangii 

aawzinok maage ge jiigshkaag zhiwe tatek.      

Memaanji Niizaanak Wenjishzinok (HLW): Memaanji Niizaanak Wenjishzinok memdige go nakaazam 

ezhi midewang miinwaa owe wenjishzinok zhoo’amgad wii gzhideg nakaazang owe ebinaadag. 

Memaanji Niizanak Wenjishzinok dgomgad wii temgag owzhi kitchi gizhideg aabdig dash wii goozheming 

weweni. Memanji Niizaanak Wenjishzinok ge temgad niibina go kitchi gbeying gaa maadziimgag zhiwe 

gaa maadziimgag miidash maanda enji dawendaagog wii sgaksing kitchi gbeying. Chigaadeg ge kitchi 

naamkamig, wanji sgaksing megwaach go ngoding shi dibagaanhs zhiwe naamkamig weweni gonaa wii 

zgaksing kitchi gbeying maanda Memaanji Niizaanak Wenjishzinok.   

Aabtooying Etemgak Wenjishzinok (ILW): Aabtooying Etemgak Wenjishzinok jibaamgad waasmowin 

enji nokiimgag, Megwaach gonaa maage go mzinii tnawon dakenjgewinan, wiindakenjgeng enkaazang 

miinwaa go dakenjigen gamigon, miinwaa radioisotope ezhtoojig miinwaa enkaazjig. Aabtooying 

Etemgak Wenjishzinok temgad kitchi gbeying radionuclides gmaamnig go wii ndawendaagog go 

https://radwasteplanning.ca/sites/default/files/engineered_containment_mound_final_2021-03-23.pdf

wiinchikewsing kitchi gbeying ooshmi go ngodwaag biboongag. Aabtooying Etemgak Wenjishzinok 

gaawii memkaach wiiyaa wii ginoowendang maage go weta bangii da ginowenjigaade pii bgidnigaadeg 

ezhi gzidemgak maage wii ziigwebnaming. Nzaam gbeyig maadziimgag ninda radionuclides, maanda 

Aabtooying Etemgak Wenjishzinok ndawendaan weweni wii gbaak’ko’gaadeg miinwaa wii nchiketeg 

piidash wiigo zhinda gegaa go gidji aking etegin wii sanjgong. Maanda wenjishzinok ndawendaagot wii 

ziigwebnaming kitchi namkamik ooshmi go ngoodwaag shi dibagaanhs maage go ooshmi.    

Noomog Minzhaandming: Noomog minzhaandming wenjishzinook (radioactive nuclear) wenjishzinok 

sanjgong maage ziigwebnaming.   

Noonch bangii wenjishzinok (LLW): Low-Level Waste (LLW):  Bangii noondaash yaawang wenjishzinok 

jibaamgad zhiwe enkaazang wii mibdegin nakiiwinan wodi aawkziigamigong, skoongamigoon, 

nakiigamigoon gegoo zengag wii zhitoong. Bangii noondaash yaawang wenjishzinok dgosin maanda 

radionuclide ooshmi aawan edaapnigaadeg miinwaa gede wenpash jiwang (edaapnigaadeg zhinda  

Nuclear Substances and Radiation Devices Regulations), temgad dash wiigo aanind gbeying gaa 

maadziimgag. Maanda bangii noondaash yaawang wenjishzinokaabdig wii nchikesing miinwaa wii 

gbaakwaming kitchi gbeying megwaach go ngodwaag nsa biboon. Wedi enakiichigaadeg wanji 

ziigwebnigeng gegaa go gija’ing akiing mii zhinda tanoow.     

Radionuclide: Na’ye maanda aapiji go gaawii waankiiyendaawksinoo endgwenh go ji baashkijii’aasing 

maa’ge go da ni nboom’gad ni binaadag, da saweshkaa dash wiigo gmaapiich. Biwgizi waasmoonenhs 

kinwaach’chigaazwag minig etemgag miinwaa engezwaat.     

Aankenmowin Naagdawenjgewin: Aankenmowin Naagdowenjgewin zhinkaade maanda wii 

minzhaandming ninda enwe’eg biiwgizigesegin gaadash gegoo tesnoo wanji ziigwebnigeng wiiba. 

Maanpii dash Aankenmowin Naagdawenjgewin, manda enwe’eg biiwgizigesewin wenjishzinok da 

ginowenjigaade gija akiing bemaadzidjig genji  ginowendmoowaat kitchi gbeying dibishkoo gonaa , 

pagdoon maanda enwe’eg biiwgzigesewin (wii ani aankeshkaag). Mii maanda ekidoomgag maanda 

biiyaabkoo’ii da ani kitchi weksidoon maanda kitchi gbeying waa doodming wenjishzinok maage da ni 

ngonnaagod.    

Moonaming Wii Sanjgoong: Wii moonaming Wii Sanjgong mche zhichgaade gegaa go zhiwe gijig akiing 

wii ziigwebnigeng maanda noonch bangii wenjishzinok maage go owe aabtoowiing eteg wenjishzinok 

(LLW or L&ILW). Gmaamnik go ninda waankaadenwan megwaach go naanmidna maage go ngodwaag  

dibagan naami sin kiki. Da biindigem go zhinda gaan nji waankeng.    

Egaaching’gin Baamskobdegin Wii maajiibideg gegoo (SMR): Egaaching’gin Baamskobdegin Wii 

maajiibdeg gegoo zhichigaade waasmoowin piinish go Nswaag minig ezhi dbageng, bangii go noondaash 

piidash kitchi waasmowin enkaazang wii mibdeg gegoo.    

Wenjishzinok: Maanpii dash gaa noondmaang mziniganing, wenjishzinok nenjigaade aawang en’we’eg 

biiwgizigesewin wenjishzinok ginimaa dash wiigo daa bkaanat naangodnong. ( gaawii aawzinoo biwgzige 

wenjishzinog).   

Wenjishzinok Debendang: Maanda Enwe’eg biwgizigese wejishzinok debendang aawag endaapkaazjig 

enkiitam’majig maanda.   

Fourth Floor, Toronto, ON     

M4T 2S3, Canada     

